
    መበል 32 ዓመት ቁ.212                          ዓርቢ 5 ግንቦት 2023 		        	  ገጻት 8 ዋጋ 2.00 ናቕፋ

ገጽ  3 ገጽ  3 ገጽ 4ገጽ 4 ገጽ5ገጽ5ገጽ  2ገጽ  2

ኣመሪካ፡ ፖሊሲ ዘየቋርጽ ኣመሪካ፡ ፖሊሲ ዘየቋርጽ 
ተጻብኦታት ኣብ ልዕሊ ኤርትራተጻብኦታት ኣብ ልዕሊ ኤርትራ

ህያብ ናጽነት - ህያብ ኵልናህያብ ናጽነት - ህያብ ኵልና ዝኽሪ ዝኽሪ 
ሚያዝያሚያዝያ
ግዝኣተ ግዝኣተ 

ሕጊ - ባህሊ ሕጊ - ባህሊ 
ህዝቢ ህዝቢ 

ኤርትራኤርትራ

ካብ ጀዛን ክሳብ ዓረዛን ግዝግዛንካብ ጀዛን ክሳብ ዓረዛን ግዝግዛን
ኣብኣብ

ቅድድም ብሽክለታ ዋንጫ ናጽነት ቅድድም ብሽክለታ ዋንጫ ናጽነት 
ፈሊሙፈሊሙ

ገጽ  7ገጽ  7

ሕብረተሰብ ዕለቱ ንዝወደቐ መድሃኒት ከወግድ ጻውዒት ቀሪቡንዘይትጥቀመሉን ዕለቱ ዝወደቐን 
መድሃኒታት ኣብ ቤትካ ምዕቃብ፡ ካብ 
ጥቕሙ ጉድኣቱ ስለዝዓቢ፡ ብውሑስ 
ኣገባብ ክውገድ ከምዝግባእ፡ ኣቦ-መንበር 
ሃገራዊ ፋርማሰቲካዊ ማሕበር ኤርትራ 
ኣቶ እያሱ ባህታ ጸዊዑ።
ኣቶ እያሱ ነዚ ጻውዒት’ዚ ዘቕረበ፡ ካብ 

6 - 11 ግንቦት ንዝካየድ ቅነ መድሃኒትን 
መበል 18 ስነ-ፍልጠታዊ ዋዕላ ማሕበርን 
ምኽንያት ብምግባር ኣብ ዝገበሮ ቃለ-
መሕትት እዩ። 
በዚ መሰረት፡ እቲ ናይ ምውጋድ 

መድሃኒት መደብ ብውሑስ ኣገባብ 
ንኽካየድ፡ ብመልክዕ ፈተነ፡ ኣብ ከተማ 
ኣስመራ ዝርከባ ትካላት መሸጣ 
መድሃኒት፡ ናይ ተጠቃምነት ግዜኡ 

ወለዲ ኣብ ምምእዛን ደቆም ብዝለዓለ ክዋስኡ፡ ኣዛዚ ፖሊስ ዞባ ማእከል ጸዊዑ
ወለዲ ኣብ ምምእዛን ደቆም ብዝለዓለ 

ክዋስኡ፡ ኣዛዚ ፖሊስ ዞባ ማእከል ሌተና 
ኮሎኔል ግርማይ ገብረሚካኤል ምስ ነበርቲ 
ንኡስ ዞባ ጎዳይፍ ኣብ ዝገበሮ ሰሚናር 
ጸዊዑ። 
ብመንእሰያትን ተመሃሮን ዝፍጸሙ 

ገበናትን ምጥሓስ ሕግታትን ንምውሓድን 
ንምቊጽጻርን፡ ምትሕብባር ወለዲ ምስ 
ፖሊስ ወሳኒ ምዃኑ ዝጠቐሰ ሌተና 
ኮሎኔል ግርማይ፡ ኣብ ምክትታልን 
ምእላይን ኣብ ውዑይ ዕድመ ዝርከቡ 
መንእሰያት ዕቱብነት ክህሉ ኣተሓሳሲቡ።
ኣብ 2022 ካብ ዝተመዝገቡ ገበናትን 

ዝወደቐ መድሃኒታት ካብ ህዝቢ ክቕበላ 
መደብ ከምዘሎ ሓቢሩ።
“መድሃኒታት፡ ፈወስቲ መርዚ’ዮም” 

ዝበለ ኣቶ እያሱ፡ ብግቡእ ምስ 
እንጥቀመሎም ህይወት ዘድሕኑ፣ 
እንተዘይኰይኑ ድማ ንህይወት ኣብ 
ሓደጋ ዘውድቑ ብምዃኖም፡ ኣገባብ 
ኣጠቓቕማ መድሃኒታት ጥንቃቐን 
ምስትውዓልን ዝመልኦ ክኸውን፣ ካብ 
ጥቕሚ ወጻኢ ዝኾኑ መድሃኒታት ድማ 
ብኣጋን ብግቡእን ክውገዱ ኣተሓሳሲቡ።
ኣፍልጦ ሕብረተ-ሰብ ኣብ ምውጋድ 

ግዜኦም ዘሕለፉ መድሃኒታት እንታይ 
ከምዝመስል ንምፍላጥ ኣብ 2019 

ብዝተኻየደ መጽናዕቲ መሰረት፡ 50 
ሚእታዊት ኣብ ዓይኒ-ምድሪን ናይ 
ከተማ ጐሓፍን ከም ዝጐሓፍ፣ ኣብ 2023 
ብዝተኻየደ ተመሳሳሊ መጽናዕቲ ድማ 66 
ሚእታዊት ኣብ ሓፈሻዊ ዘቤታዊ ጐሓፍ፣ 
15 ሚእታዊት ድማ ኣብ ዓይኒ-ምድሪ 
ክውገድ ምጽንሑ ክፍለጥ ተኻኢሉ።
እንተኾነ፡ መድሃኒታት ኣብ ዓይኒ-

ምድርን መጕሓፍን ምስ ዝውገዱ፡ 
ብከላታት ሩባታትን ምንጪታት ጽሩይ 
ማይን ከምዘኸትሉ ጠቒሱ፡ ሕብረተሰብ 
ንቕሓቱ ከዕቢ መኺሩ።
ኣብ መወዳእታ ኣቶ እያሱ፡ ዛጊት 

ስድራ-ቤታት ክጥቀማሉ ዘይከኣላ 

መድሃኒታት ዝውገደሉ ኣገባባት 
ከምዘይጸንሐ፣ ካብ ወርሒ 
ግንቦት 2023 ጀሚሩ ግና ሓዲሽ 
ኣገባብ ንምትእትታው ክካየድ 
ብዝጸንሐ ምድላዋት፡ ኣብ ኩለን 
ፋርማሲታት መድሃኒታት 
ዝውገደሉ ቆፎታት ክዝርጋሕ 
ምዃኑ ኣነጺሩ።
እዚ ከም ፈተነ ኣብ ኣስመራ 

ዝጅመር መደብ፡ ኣድማዕነቱ 
ተራእዩ፡ ኣብ ሓጺር ግዜ ኣብ 
ኩለን ከተማታት ኤርትራ 
ክተኣታቶ መደብ ከምዘሎ ድማ 
ኣፍሊጡ።

በደላትን፡ እቶም ዝበዝሑ ኣብ ክሊ 
ዕድመ 15 ክሳብ 18 ዓመት ብዝርከቡ 
ተመሃሮ 6ይ ክሳብ 10ይ ዝተፈጸሙ 
ምዃኖም’ውን ኣብሪሁ።
ዝበዝሑ ዝተቓልዑ ገበናት ብተሳትፎ 

ህዝቢ ምዃኖም ብምግላጽ ድማ፡ ዓገብ 
ምባል ዝጸንሐ ባህሊ ህዝቢ ኤርትራ 
ስለዝኾነ፡ ሓሓሊፉ ዝርአ እንታይ ገደሰኒን 
ዘይሓላፍነታዊ ስምዒትን ክውገድ 
ከምዝግባእ ኣስሚሩሉ።  
ኣመሓዳሪት ንኡስ ዞባ ጎዳይፍ ወ/ሮ 

ትብለጽ ተወልደን ኣዛዚት 7ይ መደበር 
ፖሊስ ካፒተን መርየም እድሪስን 

ብወገነን፡ እቲ ሰሚናር ንዝያዳ ዕቱብን 
ውጽኢታውን ስራሕ ዝድርኽ ምዃኑ 
ብምጥቃስ፡ ወለዲ ንደቆም ብክብሪታት 
ሕብረተሰቦም ኣብ ምምልማል ዓቢ 
ሓላፍነት ከምዘለዎም ኣዘኻኺረን።
ተሳተፍቲ ድማ፡ ገበን ብምክልኻል 

ሰላምን ጸጥታን ምውሓስ ንፖሊስ ጥራይ 
ዝግደፍ ስለዘይኰነ መላእ ሕብረተ-
ሰብ ክተሓባበር፣ በብከባቢኡ ዝርአ 
ዘይስነ-ምግባራዊ ኣካይዳታት ብእዋኑ 
ንምግታእን ንምእራምን ድማ ብውህደት 
ክስራሕ ተላብዮም።

መንደፈራ - ተራ ወከልቲ ጥዕና ዓዲ ኣብ ምክልኻል ሕማም ዓሶ ተመጒሱ
ኣብ ንኡስ ዞባ መንደፈራ ዝነጥፉ 

ወከልቲ ጥዕና ዓዲ ወይ ኣጋር ሓካይም፡ 
ተርእዮ ሕማም ዓሶ ንምግታእ ኣብ 
ዝካየድ ጻዕርታት ልዑል ተራ ይጻወቱ 
ከምዘለዉ፡ ሓላፊ ትካላት ጥዕና ናይ’ቲ 
ንኡስ ዞባ ነርስ ኢሳቕ ገብረብርሃን ገሊጹ።
ነርስ ኢሳቕ ምስ ነበርቲ ከተማ 

መንደፈራ ኣብ ዝገበሮ ርክብ፡  ሕማም 
ዓሶ ኣብ’ቲ ንኡስ ዞባ ሓሓሊፎም ካብ 

ዝረኣዩ ተመሓላለፍቲ ሕማማት ምዃኑ 
ብምሕባር፡ ኣብ ዝሓለፈ ዓመት ተርእዮ’ቲ 
ሕማም ንምውጋድ ካብ ዝተኻየደ 
ናይ ፍወሳን ዳህሳስን ንጥፈታት፡ 76 
ሚእታዊት ብኣጋር ሓካይም ከምእተዓመ 
ኣብሪሁ።
ኣብ’ቲ ንኡስ ዞባ፡ 61 ኣጋር ሓካይም 

ተዋፊሮም ንሕብረተሰብ ኣብ ምንቃሕ፣ 
ንሕማም ዓሶ ዘቃልዑ ተርእዮታት ኣብ 

ምውጋድ፣ ከምኡ’ውን ሕሙማን ዓሶ 
ኣብ ምፍዋስ ይነጥፉ ከምዘለዉ ጠቒሱ 
ድማ፡ ዝርግሐ ናይ’ቲ ሕማም ኣብ 
ምግታእን በቲ ሕማም ክስዕብ ዝኽእል 
ሞት ኣብ ምውጋድን ዝነኣድ ስራሓት 
ይዓሙ ከምዘለዉ ሓቢሩ።
ኣብ መወዳእታ ነርስ ኢሳቕ፡ ሕማም 

ዓሶ ንምክልኻል፡ ሕብረተሰብ ብሰብ 
ሞያ ንዝወሃብ ሞያዊ ምኽርታትን 

መምርሒታትን ከተግብር ብምዝኽኻር፡ 
ጽሬት ኣከባቢን ምድፋን ዕቋር ማያትን 
ነታ ሕማም እተመሓላልፍ ጣንጡ 
ከወግድ ስለዝኽእል፡ ህዝቢ ከዘውትሮ 
ተላብዩ።
ተሳተፍቲ ኣብ ዝሃብዎ ርእይቶ፡ 

ናሙስያ ብግቡእ ኣብ መዓላ ክውዕል 
ጐስጓሳት ክቕጽል፣ ኣብ ከባቢታት 
ሩባታትን ዒላታትን ዝርከብ ዕቋር 

ማያት ጠንቂ ምርባሕ ጣንጡ ይኸውን 
ስለዘሎ ጸረ-ጣንጡ መድሃኒት ክንጸገሉ 
ተማሕጺኖም።
ኣመሓዳሪ ንኡስ ዞባ መንደፈራ ኣቶ 

ህዝቅያስ ውህበት ብወገኑ፡ ተርእዮ 
ተመሓላለፍቲ ሕማማት ንምቁጽጻር 
ዝካየድ ጻዕሪ፡ ብንቑሕ ተሳትፎ ህዝቢን 
ትግባረ ዝወሃብ ምኽርታትን ክስዓብ 
ብምዝኽኻር፡ ጥዕና ሕብረተሰብ 
ንምውሓስ ተልእኾኦም ብኣድማዕነት 
ንዝፍጽሙ ዘለዉ ኣጋር ሓካይም 
መጒሱ።

ባረንቱ - ባህላዊ፡ ስፖርታውን 
ትምህርታውን ቅነ ተመሃሮ ተኻዪዱ
16 ንኡሳን ዞባታት ዝተሳተፍኦ - ባህላዊ፡ 

ስፖርታውን ትምህርታውን ቅነ ተመሃሮ 
ዞባ ጋሽ ባርካ፡ “ውሁድ ሱታፌ ንትርናዐ 
ፍልጠት ተመሃሮ” ብዝብል ቴማ፡ ካብ 
28 ሚያዝያ ክሳብ 1 ግንቦት ኣብ ባረንቱ 
ተኻዪዱ።
እቲ ቅነ፡ ስፖርታዊ ውድድራት፡ 

ሓፈሻዊ ፍልጠት፡ ክትዕን መደረን፡ 
ሙዚቃን ስነ-ጽሑፍን፡ ቁሸት ትምህርቲ፡ 
ምህዞን ሰንዓን፡ ከምኡ’ውን ኢደ ስርሓትን 
ቅብኣን ዘጠቓለለ ምንባሩ፡ ኣካየድቲ 
ናይ’ቲ መደብ ሓቢሮም።
ኣብ መዛዘሚ ስነ-ስርዓት፡ ሓለፍቲ ኮሚተ 

ቅነ ትምህርቲ ኣብ ዘቕረብዎ ጸብጻብ፡ 
ኣገዳስነት ናይ’ቲ ቅነ ኣብ ምፍታሽ 
ዝንባለታትን ምምዕባል ዓቕሚታትን 
ድሕሪ ምጥቃስ፡ ኣብያተ-ትምህርቲ 
ተሳታፍነተንን ተወዳዳርነተንን ንምውሓስ 
ንዝገበርኦ ልዑል ቅድመ-ምድላዋት 
ብምምጓስ፡ ኣብ ገለ ዓውድታት 
ዝተራእየ ድሩትነት ተሳትፎ ተመሃሮን 
ኣብያተ-ትምህርትን ኣብ ቀጻሊ ክእረም 
ኣተሓሳሲቦም።
ኣስታት 1500 ተመሃሮ ከምእተሳተፉ 

ዝሓበረ ኣቦ-መንበር ኣካያዲት ኣካል 
መምህር ሰለሙን ተኽለሃይማኖት፡ 
ትሕዝቶ ናይ’ቲ ቅነ - ንመስርሕ ምምሃርን 
ምስትምሃርን ድርኺት ዝፈጥርን ተመሃሮ 
ኣብ ኣብያተ-ትምህርቶም ንዘጥረይዎ 
ኩለመዳያዊ ብቕዓት ዘንጸባርቕን 
ምዃኑ ብምግላጽ፡ ኣብያተ-ትምህርቲ 
ጎኒ-ጎኒ ትምህርታዊ ንጥፈታተን፡ ተመሃሮ 
ዝንባለታቶምን ብቕዓቶምን ዝፍትሹሉ 
ባይታ ብምፍጣር ክሰርሓ ተላብዩ።
ኣመሓዳሪ ዞባ ጋሽ-ባርካ ኣምባሳደር 

ማሕሙድ ዓሊ ሕሩይ ብወገኑ፡ እቲ ቅነ 
ንዘሎ ዕቑር ጸጋታት ዘጒልሕ ስለዝዀነ፡ 
ኩለን ኣብያተ-ትምህርቲ ብዕቱብ 
ክሰርሓሉ ብምዝኽኻር፡ ብደረጃ ንኡሳን 
ዞባታትን ዞባን ዝውደብ ስፖርታዊ፡ 
ባህላውን ትምህርታውን ቅነ ተመሃሮ 
ንምዕዋት፡ ምምሕዳራት እጃመን 
ከበርክታ፣ መምህራንን ኣለይትን ድማ 
ናይ ተወዳዳርነት መንፈስ ንምስራጽ 
ኣበርቲዖም ክሰርሑ ኣዘኻኺሩ። 
ኣብ መወዳእታ፡ ብውልቂ፡ ብጋንታን 

ብደረጃ ንኡስ ዞባን ንዝተዓወቱ ሽልማት 
ተዓዲሉ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ኣመሪካ፡ ፖሊሲ ዘየቋርጽ ተጻብኦታት ኣብ ልዕሊ ኤርትራኣብ መወዳእታ ሚያዝያ መንግስቲ 
ኣመሪካ “ውሁድ ስትራተጂ ሃገር ኣብ ልዕሊ 
ኤርትራ” (Integrated country strategy 
on Eritrea) ብዝብል ኣርእስቲ፡ ኣብ ናይ 
ኢንተርነት ገጻቱ፡ ንርቅዕቃዕ ፖሊሲታቱ 
ዘንጸባርቕ ጽሑፍ ኣውጺኡ ነይሩ።
  እቲ ጽሑፍ ብሓላፊ ተልእኮ (chief of 

mission) ኤምባሲ ኣመሪካ ኣብ ኤርትራ 
ዝነበረ ዝተዳለወ ኮይኑ፡ ንሓደገኛን ሓንካርን 
ፖለቲካዊ ኣጀንዳ ዝድግፍ ሓሳባት ዝሓዘ’ዩ። 
እዚ ብሓደ ዲፕሎማት ዝተጻሕፈን ብክፍሊ 
ጉዳያት ወጻኢ ኣመሪካ (state departm-
ment) ብ5 ግንቦት ዝሓለፈ ዓመት ክልቀቕ 
ዝተፈቕደን ጽሑፍ ዕላማኡ ብዘይተነጸረ 
ምኽንያታት ክሳብ’ዚ ዝሓለፈ ወርሒ 
ከይተዘርግሐ ዝጸንሐን እዩ። ሕጂ ክዝርጋሕ 
ዝተደልየሉ ድማ፡ መስደመምን ብዙሕ 
ሕቶታት ዘለዓዕልን’ዩ።
  እዚ መሰረት ኣልቦን ኣሰይጣንን ዝኾነ 

ክስታት፡ መቐጸልታ ናይቲ ንክልተ ዕቑዳትን 
ልዕሊኡን ዘየቋረጸ ተጻባኢ ፖሊሲታት 
መንግስቲ ኣመሪካ ኣብ ልዕሊ ኤርትራ’ዩ። 
ብዋጋ ልኡላዊት ሃገር፡ ዓለማዊ ጥሙሕካ 
ንምስሳይ ዝግበር ቀጻሊ ፈተነ!
  ካልእ ዘደንጹ ሸነኹ፡ እቲ ጽሑፍ 

ንመጀመርያ እዋን፡ ኣመሪካ ካብ መስከረም 
2021 ጀሚራ ብመገዲ ሃገራዊ ቤት 
ምኽሪ ጸጥታኣ፡ ኣብ ልዕሊ መንግስቲ 
ኤርትራ “ዲሲፕሊናዊ ተጻብኦ” (Disc-
ciplined confrontation) ፖሊሲ ከም 
እተኸተለት ዝኣምን ምዃኑ’ዩ። እቲ ተጻባኢ 
መምርሒታት ጸይሩ ዝጐዓዝ ኤምባሲ 
ኣመሪካ ኣብ ኤርትራ ዘውጸኦ ጽሑፍ 
ብቐንዱ “መንግስቲ ኣመሪካ ንኤርትራን 
መርዛም ዞባዊ ጽልዋኣን ምድራትን 
ምስ ፖለቲካውያንን መንግስታውያንን 
መራሕቲ ንዝህልዋ ርክባት ምዕጋትን” ኣብ 
ዝብል ዓንኬል ዘኹድድ’ዩ።
  ሕጋውነትን ርትዓውነትን ናይቲ 

“ዲሲፕሊናዊ” ተባሂሉ ቀሪቡ ዘሎ ፖሊሲ 
ንጎድኒ ገዲፍና፡ እዚ ሕጂ ብዕሊ ዝተገልጸ 
ቅሉዕ ተጻብኦታት ኣመሪካ ኣብ ልዕሊ 
ኤርትራ፡ ቅድሚ’ዚ ጽሑፍ ምዝርግሑ ምስ 
መንግስቲ ኤርትራ ብፍጹም ዝተዘርበሉ 
ጉዳይ ዘይምዃኑ ክስመረሉ ይግባእ።
  ተሓላቒት ደሞክራሲን መሰል ደቂ 

ሰብን መሲላ ክትምድር እትውዕል ኣመሪካ፡ 
ከም ወሳኒት ጉዳይ ህዝቢ ኤርትራን 
ፖለቲካዊ መጻኢ ዕድሉን ኮይና ክትቀርብ 
ኣዝዩ ዘጉህን ዘሕዝንን’ዩ። “ቀዳምነት 
ናይ ውጥንና፡ ንመጻኢ ወለዶ ኤርትራ 
ብምኹስኳስ፡ ድሕሪ ፕረዚደንት ኢሰያስ 
ንዝህሉ መንግስቲ ምድላው’ዩ” ዝብል 
ዘደንጹ ነጥቢ ኣብቲ ጽሑፍ ተጠቓሊሉ 

ይርከብ። 
  እዚ ደፋርን ሃጸያዊ ትዕቢት ዝዓብለሎን 

መርገጺ፡ ነቲ ሓይልን ዕብየትን ብዘየገድስ 
ማዕርነትን ልኡላውነትን ናይ ኩለን 
ሃገራት ዘኽብር ቻርተር ሕቡራት ሃገራት 
ዝጥሕስ’ዩ። እንተኾነ ምምሕዳር ኣመሪካ 
ብተደጋጋሚ ነዚ ሕጊ’ዚ ክጉዕጽጽ፣ ኣብ 
ዝተፈላለያ ሃገራት ንዘሎ ዓለማዊ ዕብለላ 
ውሑዳን ዝቃወም መርገጺ ዘለዎ ወገን፡ 
ብሓይሊ ንምቑጻይ ክሰርሕ ብተደጋጋሚ 
ተራእዩ’ዩ። 
  እዚ ብምምሕዳር ኣመሪካ ዝወጸ ጽሑፍ 

ነቲ ኣመሪካ ኣብ ዝሓለፈ ክልተ ዕቑድ 
ኣብ ልዕሊ ኤርትራ ዝወሰነቶ ዘይሕጋዊን 
በይናውን እገዳታት ዝድህስስ’ውን እዩ።
  ንድሕሪት ምልስ ኢልና ምስ እንርኢ፡ 

እዚ ቀጻልን ዘየቋርጽን ተጻብኦታት ብቐንዱ 
ኣብ ምምሕዳር ክሊንተንን ቡሽን ማለት 
ምምሕዳር ኣመሪካ ነቲ ኣብ መንጎ ኤርትራን 
ኢትዮጵያን ዝተበጽሐ ብውዕል ኣልጀርስ 
ዝፍለጥ ዶብ ናይ ምሕንጻጽ ስምምዕ 
ብምቕያር፡ ላዕለዋይ ኢድ ነቲ ኣብ ዞባ ቀርኒ 
ኣፍሪቃ ጊላኦም ዝኾነ ወያነ ንምሃብ ኣብ 
ዝሃቀነሉ ግዜ ዝጀመረ’ዩ። መንግስቲ ኤርትራ 
ግን፡ ነቲ ተግባር ብትኹረት ብምዕዛብ፡ 
ልኡላውነቱን ሕጋዊ መሰሉን ዝጎሲ ምስምስ 
ምንባሩ ብምስትውዓል፡ ኣብ መጻወድያ 
ናይቲ ጸወታ ክኣቱ ኣይከኣለን። በዚ 
ምኽንያት ድማ፡ ተጻብኦታት ተኸታተልቲ 
ምምሕዳራት ኣመሪካ እንሆ ልዕሊ 20 
ዓመታት ኣሕሊፉ ኣሎ።
  ከም ኣካል ናይዚ ቀጻሊ ተጻብኦ፡ ኣመሪካ 

ኣብ ባይቶ ጸጥታ ዘለዋ ጽልዋ ተጠቒማ 
ናይ ኣጽዋር እገዳን ካልእን ኣብ ልዕሊ 
ኤርትራ ኣንቢራ። እቲ ዘደንጹ፡ እዚ እገዳ’ዚ፡ 
ኣብቲ እዋን’ቲ ዝነበረ ስርዓት ኢትዮጵያ 
ብመሰረት ስምምዕ ኣልጀርስ፡ ንሕጋዊ ዶባት 
ኤርትራ ሰጊሩ ሰፊሕ ከባቢታት ኤርትራ 
ኣብ ትሕቲ ቁጽጽሩ ኣእትዩ ኣብ ዝነበረሉ 
እዋን ዝተወሰነ ምዃኑ’ዩ። ብተወሳኺ 
ብኣመሪካን መሻርኽታን፡ መንእሰያት ካብ 
ሃገር እናመዝሓቚካ ብምውጻእን ፍሉይ 
መሰል ዑቕባ እናሃብካን ሃገሩ ዝከላኸልን 
ዓያዪ ጉልበትን ዘይርከባ ኤርትራ ንምርኣይ 
ብዙሕ ተሰሪሑሉ።
   ምምሕዳር ኣመሪካ ኣብዚ ናይ ሓሶትን 

ዓሎቕን ገጻቱ፡ ኣብ ጉዳይ ፍልሰት ደቂ ሰብ፡ 
ሕጂ’ውን ንኤርትራ ኣብ ሳልሳይ መስርዕ 
ኣቐሚጡዋ ይርከብ። ብተወሳኺ ኤርትራ 
ሓንቲ ካብተን ቀንዲ  ናይ እምነት ናጽነት 
ዘይብለን ሃገራት ክብል ይጠቕሳ። እንተኾነ 

ኤርትራ ሕብረ-ብዙሕ ሃይማኖታት ዘለዋን 
ህዝባ ብስኒትን ውህደትን ዝነብረላ ሃገር 
ምዃና ኩሉ ዝፈልጦ’ዩ።
  ንነዊሕ ዝኸደ ተጻብኦ ኣመሪካ ኣንጻር 

ኤርትራ፡ ኣብ ቅድሚ ዓለም ዕርቃኑ 
ዝወጻሉ፡ ምስ ምጅማር ዕንደራ ወያነ ኣብ 
ሕዳር 2020 እዩ። ምምሕዳር ባይደን፡ 
ኤርትራ ነብሳ ንምክልኻል ዘለዋ ሕጋዊ 
መሰል ጎስዩ፡ ኣብ ልዕሊ ጠቕላሊ ሓለቓ 
ስታፍ ሚኒስትሪ ምክልኻል ጀነራል ፊሊጶስ 
ወልደዮሃንስ በይናውን ዘይሕጋውን እገዳ 
ኣዊጁ። እቲ ብቑጽሪ 14046 ዝፍለጥ 
ማዕቀብ ንዝተፈላለያ ኣብ ውሽጢ ኤርትራ 
ዝርከባ ትካላትን ውልቀሰባትን እውን 
ዕላማ ዝገበረ’ዩ። እዚ መቐጸልታ ሕሉፍ 
ተጻብኦታት ዝኾነ ውሳነ’ዚ፡ ገበናት ወያነ 
ሸፋፊንካን ንኤርትራ ኣዳኺምካን ጠንቂ 
ዕግርግር ናይዚ ዞባ ንሓዋሩ ከይሕከኽ 
ንምክልኻል ዝዓለመ’ዩ። 
  እቲ ንትዕቢት ምምሕዳር ኣመሪካ 

ዘንጸባርቕ ጽሑፍ፡ ኤርትራ ምስ ቻይናን 
ብመጠኑ ድማ ምስ ሩስያን ዘለዋ ሕጋዊ 
ዲፕሎማስያዊ ምትእስሳር፡ ከምኡ’ውን ኣብ 
ዓለማዊ መድረኽ ብዘለዋ መሰል ኤርትራ 
ዝሃበቶ ሕጋዊ ድምጺ፡ ንድሌታት ኣመሪካ 
ዘይሰግድን ዘየሳሲን ብምዃኑ ከምዘሕዝን 
ፍጻመ ኣቐሚጥዎ ኣሎ። ብጽሒት ኤርትራ 
ኣብ ቅናታዊ ጽርግያ ልምዓት፡ ምብጻሕ 
ጉዳያት ወጻኢ ቻይና ናብ ኤርትራ፡ ቻይና 
ንኤርትራውያን ዝሃበቶ ናይ ማህረደ 
ትምህርቲ ዕድላት ድማ ከም ምልክታት 
ስግኣት ይጠቕሶ።
  እዚ ልቦና ዝጎደሎን ደፋርን መሰረተ-

ሓሳብ ዝሓዘ ጽሑፍ፡ ክቡር መልሲ 
ዘየድልዮ ዝበለየ ውንጀላ’ዩ። ኤርትራ 
ጽግዕተኛ ወይ ጊላ ናይ ኣመሪካ ኣይኮነትን። 
ሕጋዊ መሰላ ተጠቒማ ድማ ምስ ዝደለየቶ 
ሃገር ኣብ ዝደለየቶ እዋን ሃናጺ ጽምዶ 
ከትምስርት ትኽእል’ያ። ኤርትራ እትኽተሎ 
ፖሊሲታት ብሓባር ንምስራሕን ንናይ ሓባር 
ረብሓ ምትሕግጋዝን ዘገልግል ደኣ’ምበር 
ንውሱን ድሌታት ምምሕዳር ኣመሪካ ዘሳሲ 
ኣይኮነን።
  እቲ ብዘይ ቁሩብ ስክፍታ ዝወጸ 

ጽሑፍ፡ ነዚ ቅኑዕ ናይ ኤርትራ ፖሊሲ 
ዝምድናታት ወጻኢ ጎስዩ፡ “ናይ ኤርትራን 
ቻይናን ምትሕብባር፡ ንኣመሪካ ካብቲ ናይ 
ዓለምና ኣገዳሲ መስመር መጐዓዝያ ቀይሕ 
ባሕሪ ዘጓንያን፡ ናይ ቻይና ህላወ ኣብ ቀርኒ 
ኣፍሪቃ ዘስፍሕን’ዩ” ክብል ወሲኹ ከም 
ስግኣት የቕርቦ። እዚ ምስቲ ኣብ 1950ታት 
ህዝቢ ኤርትራ መሰል ናጽነቱ ከይክበር ከም 
ምኽንያትን ዕንቅፋትን ዝቐረበ፡ ንዓለማዊ 
ጥሙሕ ኣመሪካ እውን እንተኾነ ዘይጠቅም 
ምስምስ ዝመሳሰል ኮይኑ፡ ነቲ ኤርትራ ኣብ 
መስመር ቀይሕ ባሕሪ ዝህልዋ ኣወንታዊ 
ኣበርክቶን ሓላፍነታዊ ተራን ዘይግንዘብ’ዩ።
  እቲ ጽሑፍ ወሲኹ፡ ንኤርትራ ከም 

ቀንዲ ጠንቂ ዘይምርግጋእ ቀርኒ ኣፍሪቃ 
ብምቕራብ፡ ኣብ ሰሜን ኢትዮጵያ ዘለዋ 
ሓይሊን ጽልዋን ንምድኻም፡ ናይ ምንጻልን 
ማዕቀብን ስጉምቲታት ክትግበሩ ዝጠልብ 
ሕጡበ ጽሑፍ ሓቚፉ ይርከብ። ምስቲ 
ኣብ ባይታ ዘሎ ሓቂ ፍጹም ዝገራጮን ጌጋ 
ስእሊ ዝህብን ድማ’ዩ። እቲ ሓቂ ብኣንጻሩ 
እዩ። ቀንዲ ደጋፊት ወያነ ኮይና እቲ ጃንዳ 
ኲናት ንኸበግስ ብድሕሪት ክትደፍእ 
ዝጸንሐት ኣመሪካ’ያ። ኣብቲ ፈደራላዊ 
መንግስቲ ኢትዮጵያ በይናዊ ምቁራጽ 
ተዂሲ ወሲኑሉ ዝነበረ እዋን ከይተረፈ፡ 
ጃንዳ ወያነ ብድርኺት ኣመሪካ እንደገና 
ናብ ዓውደ ኲናት ብምእታው፡ ኣብ መንበረ 
ስልጣን ኣዲስ ኣበባ ክኹየጥ ሓሊኑን ሃቂኑን 
ምንባሩ ዝፍለጥ እዩ።
  ምምሕዳር ኣመሪካ፡ ኣብ ዘይምርግጋእ 

ቀርኒ ኣፍሪቃ ዘበርክቶ ተራ ፍሩይ’ዩ። 
ንሃገረ ሶማል ዘዕነወ ንሰለስተ ዕቑዳት 
ዝቐጸለ ምትእትታዋት፣ ብሕጋዊ መዳይ 
መዓልቦ ዝረኸበ ዶባዊ ምስሕሓብ ኤርትራን 

ኢትዮጵያን ን20 ዓመታት ትግባረኡ 
ዝዓንቀጸ ኩነት፣ ኣብ ሰሜን ኣፍሪቃን 
ማእከላይ ምብራቕን ንከም ሊብያ፡ ዒራቕ፡ 
ሶርያ፡ ኣፍጋኒስታን ዝሓመሰ ምትእትታው 
ናይ ምምሕዳር ኣመሪካ እምበር ካልእ 
ኣይኮነን። ነዚ ሓጥያት’ዚ ኣብ ዝባንካ ጸይርካ፡ 
ኣጻብዕትኻ ናብ ኤርትራ ምውጥዋጥ፡ 
ናይ ብሓቂ ብሃምን ዓሻን ድፍረት እዩ።
  እዚ ምምሕዳር ኣመሪካ ኣብ ናይ 

ኢንተርኔት ገጻቱ ኣስፊርዎ ዘሎ ጽሑፍ 
ሓድሽ’ኳ እንተዘይኮነ፡ ሕጂ’ውን እንተኾነ 
ነቲ ዝኣረገ ፖሊሲታቱን ዝበለየ ተጻብኦታቱን 
ኣብ ልዕሊ ኤርትራ ክቕጽሎ ይሕልን 
ምህላዉ ዝእምት’ዩ።
  መንግስቲ ኤርትራ፡ ምስናይ ኩሉ 

ተጻብኦታት ኣመሪካ፡ ብዝተኻእለ መጠን ምስ 
ኣመሪካ ዘለዎ ዝምድና ንምምሕያሽን ሃናጺ 
ንምግባሩን ፈቲኑ’ዩ። ካብቲ ብዙሕ ጻዕርታት 
ሓደ፡ ፕረዚደንት ኢሳይያስ ኣፈወርቂ ናብ 
ምምሕዳር ዶናልድ ትራምፕ ዝሰደዶ፡ 
ኣዎንታዊ ግብረ መልሲ እውን ዝረኸበ 
ደብዳበ ኮይኑ፡ ባዕሉ ብዝፈልጦ ምኽንያት 
ፋይዳ ዘለዎ ውጽኢት ግን ከምጽእ 
ኣይከኣለን። እንሆ ድማ፡ ምምሕዳር ባይደን 
ናብ ቤተ መንግስቲ ካብ ዝኣቱ ንደሓር ተጻይ 
ተግባራቱ ብዝተዓጻጸፈ ይቕጽሎ ኣሎ።

መቐጸልታ ታሪኻዊ ተጻብኦ መቐጸልታ ታሪኻዊ ተጻብኦ 
ሓድሽ ውሳነታት እገዳ ኣመሪካ ኣብ ልዕሊ ሓድሽ ውሳነታት እገዳ ኣመሪካ ኣብ ልዕሊ 

ኤርትራኤርትራ
1)	 ውሳነ 14046 - ጉዳይ ምእጋድ 

ውልቀ-ሰባት ብምኽንያት ኣብ ኢትዮጵያ 
ዝተኸስተ ሰብኣዊ ቅልውላውን ግህሰት 
ሰብኣዊ መሰላትን። (ብፕረዚደንት ሕ.መ.ኣ 
ጆሴፍ ኣር. ባይደን እተፈረመ) - 17 
መስከረም 2021።
  ብኣገላልጻ ምምሕዳር ኣመሪካ፦ እዚ 

እገዳ’ዚ ነቶም ኣብ ኢትዮጵያ ግጭት 
ንኽናዋሕ ዝሰርሑ፡ ሰብኣዊ ሓገዝ ንኸይኣቱ 
ዝኸልከሉ፡ ተዂሲ ደው ናይ ምባል 
ስጉምቲ ንኸይውሰድ ዝዓንቀጹ፡ ወይ’ውን 
ምስዚ ጉዳይ ምትእስሳር ዘለዎም ሰባት 
ዒላማ ብምግባር፡ ክፍሊ ግምጃ ኣመሪካ 
በቲ ዝምልከቶ ኣካል ነቶም ኣብዚ ጉዳይ’ዚ 
ኢድ ዘለዎም ኣካላት መንግስቲ ኢትዮጵያ፡ 
መንግስቲ ኤርትራ፡ ህወሓት፡ ከምኡ’ውን 
ክልላዊ መንግስቲ ኣምሓራን ካልኦትን 
ብዋጋ ጉድኣት ህዝቢ ኢትዮጵያ ኣብ ክንዲ 
ልዝብ ግጭት ዝመረጹ ኣካላት ተሓተትቲ 
ንምግባር የኽእል።
2)	 እገዳ ክፍሊ ግምጃ ኣብ ልዕሊ 

ወተሃደራዊ መራሒ ኤርትራ ብምኽንያት’ቲ 
ኣብ ትግራይ ዝተፈጸመ ግህሰት ሰብኣዊ 
መሰላት፣ - 23 ነሓሰ 2021።
  ብኣገላልጻ ምምሕዳር ኣመሪካ፡- ክፍሊ 

ግምጃ (ዲፓርትመንት ኦፍ ትሬጀሪ) 
መንግስቲ ኣመሪካ፡ ቤት-ጽሕፈት ምቁጽጻር 
ጸጋታት [OFAC] ንጠቕላሊ ሓለቓ ስታፍ 
ሚኒስትሪ ምክልኻል ሃገረ ኤርትራ (EDF) 
ጀነራል ፊሊጶስ ወልደዮሃንስ፡ መራሒ ናይቲ 
ኣብ ግጭት ትግራይ ሰፊሕ ግህሰት ሰብኣዊ 
መሰላት ኣብ ምፍጻም ዝተዋፈረ ሓይሊ 
ብምዃኑ ይእግዶ። ፈጻሚ ትእዛዝ 13818፡ 
ንጀነራል ፊሊጶስ ብዓለም ለኻዊ ተሓታትነት 
ሰብኣዊ መሰላትን ግህሰት ሰብኣዊ መሰላትን 
ብልሽውናን ረቚሑዎ ኣሎ።
3)	 ቤት ጽሕፈት ግምጃ ምስ 

ቅልውላው ኢትዮጵያ ብዝተኣሳሰር 4 
ኣካላትን 2 ውልቀሰባትን ይእግድ፣ - 12 
ሕዳር 2021።
  ብኣገላልጻ ምምሕዳር ኣመሪካ፦ ክፍሊ 

ግምጃ መንግስቲ ኣመሪካ ቤት ጽሕፈት 
ምቁጽጻር ጸጋታት (OFAC) 4 ኣካላትን 
2 ውልቀሰባትን ብምኽንያት ምብኣስ 
ሰብኣዊ ቅልውላውን ምግሃስ ሰብኣዊ 
መሰላትን ከምኡ’ውን ምስዋር ግጭት ኣብ 
ኢትዮጵያ ብመሰረት ፈጻሚ ትእዛዝ 
14046 ተሓተትቲ ክኾኑ ይረቊሕ። እቶም 
ሎሚ ዝተረቚሑ ውልቀሰባትን ኣካላትን፣ 

ሓይልታት ምክልኻል ኤርትራ፡ ህግደፍ፡ 
ኣብርሃ ካሳ ነማርያም፡ ማዕከን ሕድሪ፡ ሓጎስ 
ገብረሂወት ወልደኪዳን፡ ከምኡ’ውን ንግዳዊ 
ኮርፐረሽን ቀይሕ ባሕሪ እዮም።
4)	 ምስ ኢትዮጵያ ዝተኣሳሰር 

ምርቋሕ፣ ኣዋጅ ምልጋስ ዝተረቑሑ 
ወሰንቲ ኣካላት፣ ምዝርጋሕ ምስ ኢትዮጵያ 
ዝተኣሳሰሩ ሓፈሻዊ ፍቓዳት ከምኡ’ውን 
ብቐጻሊ ዝቐርቡ ሕቶታት፣ - 11/12/2021።
  ብኣገላልጻ ምምሕዳር ኣመሪካ፦ ክፍሊ 

ግምጃ መንግስቲ ኣመሪካ ቤት ጽሕፈት 
ምቁጽጻር ጸጋታት (OFAC) ሓፈሻዊ 
ፍቓድ 4 ኣብ ልዕሊ ኢትዮጵያ ኣውጺኡ፣ 
ምስ ማዕከን ሕድሪ ወይ ንግዳዊ ኮርፐረሽን 
ቀይሕ ባሕሪ ንዝህሉ ምትእስሳር ከቋርጾ 
ይድንግግ። ብተወሳኺ ቤት ጽሕፈት 
ምቁጽጻር ጸጋታት (OFAC) ብቐጻሊ 
ዝቐርቡ ሕቶታት (FAQ)927 ከምኡ’ውን 
ክልተ ሓደስቲ ብቐጻሊ ዝቐርቡ ሕቶታት 
(FAQ) 935ን 936 ኣሕቲሙ።
  እዞም ዝስዕቡ ውልቀሰባት ናብ ዝርዝር 

SDN ቤት ጽሕፈት ምቁጽጻር ጸጋታት 
(OFAC) ተወሲኾም ኣለዉ።
  ኣብርሃ ካሳ ነማርያም (ወዲ ካሳ), ኤርትራ፣ 

ዕለተ ልደት 15 ሓምለ 1953፣ ዜግነት 
ኤርትራዊ፣ ጾታ ተባዕታይ፣ ፓስፖርት 
D000294 (Eritrea) (Individual) [Ethio-
opia-E014046]
  ሓጎስ ገብረሂወት ወልደኪዳን፡ ኣስመራ 

ኤርትራ፣ ዕለተ ልደት 25 ሚያዝያ 1953፣ 
ቦታ ልደት ሰንዓፈ፡ ኤርትራ፣ ዜግነት 
ኤርትራዊ፣ ጾታ ተባዕታይ፣ ቁጽሪ መንነት 
0882109 (Eritrea) (Individual) [Ethiop-
pia-E014046]

  እዞም ዝስዕቡ ኣካላት ናብ ዝርዝር SDእዞም ዝስዕቡ ኣካላት ናብ ዝርዝር SDN N 
ቤት ጽሕፈት ምቁጽጻር ጸጋታት (OFAC) ቤት ጽሕፈት ምቁጽጻር ጸጋታት (OFAC) 
ተወሲኾም ኣለዉ።ተወሲኾም ኣለዉ።
•	 ሓይልታት ምክልኻል ኤርትራ፡ 

ኤርትራ፣ ኣብ 1993 ዝቖመ ትካል፣ ዓይነት 
ትካል-መንግስታዊ ኣካል[ETHIOPIA 
E014046]።
•	 ማዕከን ሕድሪ፡ ጎደና ፈልከት፡ 

ኣስመራ፡ ኤርትራ፣ ኣብ 1994 ዝተመስረተ 
ትካል [ETHIOPIA-E014046]
•	 ህዝባዊ ግንባር ንዲሞክራሲን 

ፍትሒን፡ ኤርትራ፣ ኣብ 1993 ዝተመስረተ 
ትካል፣ ዓይነት ትካል - ፖለቲካዊ ንጥፈታት 
ዘካይድ ውድብ [Ethiopia-E14046]
•	 ንግዳዊ ኮርፐረሽን ቀይሕ ባሕሪ፡ 

ጎደና ፈልከት፡ ኣስመራ፡ ኤርትራ፣ ዱባይ፡ 
ሕቡራት ኢማራት ዓረብ፣ ትካል ዝቖመሉ 
እዋን 1984 [Ethiopia-E014046]
5)	 ብፍሉይ ዘተሓሳስብ ኩነታት 

ዘለዋ ሃገር (cpc) ብምግሃስ ሃይማኖታዊ 
ነጻነት፣ - 2 ታሕሳስ 2020።
  ብኣገላልጻ ምምሕዳር ኣመሪካ፦ ብመሰረት 

ኣዋጅ ዓለምለኻዊ ኣዋጅ ሃይማኖታዊ 
ነጻነት 1998፣ ኤርትራ ሃይማኖታዊ ነጻነት 
ብምኽልካላ ክፍሊ ጉዳያት ወጻኢ ኣመሪካ 
ንኤርትራ ኣብ መዝገብ ብፍሉይ ዘተሓሳስብ 
ኩነታት ዘለዋ ሃገር (cpc) ዳግማይ ረቚሕዋ 
ኣሎ። እዚ ውሳነ’ዚ ደገፍን ዲፕሎማስያዊ 
ጽምዶን ካብ ኣመሪካ ከይህሉ ይዓግት።
6)	 ምድብ 3 - ዘይሕጋዊ ምስግጋር 

ደቂ ሰባት ዘለዋ ሃገር፣ - 25 ሰነ 2020።
 ብኣገላልጻ ምምሕዳር ኣመሪካ፦ ክፍሊ 

ጉዳያት ወጻኢ ኣመሪካ፣ ኣብ ዓመታዊ 
ጸብጻቡ ኤርትራ ዘይሕጋዊ ምስግጋር ደቂ 
ሰባት ንምጉዳል እቲ ዝተሓተ ረቛሒታት 
ስለዘየማልአትን ዘድሊ ጻዕሪ ስለዘየካየደትን 
ኣብ ምድብ 3 ኣብ ዝተሓተ ደረጃ ይሰርዓ።
7)	 ብፍሉይ ዘተሓሳስብ ኩነታት 

ዘለዋ ሃገር (cpc)፣ - 30 ሕዳር 2022።
  ብኣገላልጻ ምምሕዳር ኣመሪካ፦ ኤርትራ 

ኣብ ዝርዝር ኣብ ቀረባ እዋን ዝተመዝገባ 
ብፍሉይ ዘተሓሳስብ ኩነታት ዘለወን ሃገራት 
ክትሰፍር ብክፍሊ ጉዳያት ወጻኢ ኣመሪካ 
ተረቚሓ።

ህያብ ናጽነት - ህያብ ኵልና

ደምሳስ ጸጋይ

ህያብ ብዙሕ እዩ ዓይነቱ! ሰባት ድማ ከም 
ባህርያቶም፡ ኣተዓባብያኦም፡ ባህሎም፡ … 
ወዘተ ዝብህግዎ ህያባት ዝተፈላለየ እዩ። ሓደ 
ሕብረተሰብ ወይ ህዝቢ፡ ባህርያቱ፡ ባህሉን 
ኣተዓባብያኡን ንጐድኒ ገዲፉ ብሓደ ልቢ 
ክብህጎ ዝኽእል ህያብ ደኣ ከመይ ዝበለ 
እዩ!? እቲ ህያብ ግኡዝ ሓመድ እዩ። ግናኸ፡ 
ተወፋይነት፡ ባህጊ፡ ተስፋ፡ ሕልሚ፡ ፍቕሪ … 

ደም፡ ኣዕጽምቲ፡ ርሃጽ ናይቶም ቅድሚ ነፍሶም 
ሃገሮም ዘቐደሙ ጀጋኑ ሰማእታት ዝሓዘ፣ 
ውልቃውነት ዝጽየን፡ ሃገራውነት ዝድርዕ፡ 
ታሪኽ ዝነግር … ትእምርቲ ናይቶም ኣብ 
ብዘላ መሬት ኤርትራ ዝወደቑ ጀጋኑ!
24 ሚያዝያ ኣብ ሰዓታት ንግሆ፡ 16 

ይክኣሎን 16 ተቐበልቲ ሕድሪ መንእሰያትን 
ናብ ጫፍ ድፍዓት ናይቲ ዘይጽዓድ እምባ 
ደንደን ይድይቡ እሞ፡ ክልተ ይክኣሎ (ጓልን 
ወድን) ብኣገባብን ክብርን ኵዒቶም ዕማኾ 
ሓመድ ድሕሪ ምውጻእ፡ ኣብቲ ንዕኡ ኢሉ 
ዝተዳለወ ናይ ክብሪ መትሓዚኡ ድሕሪ 
ምንባር፣ እቲ ሓመድ በቶም 16 ይክኣሎ 
ተሰንዩ ኣብ እግሪ ድፍዓት ሪጎለ፡ 16 ተቐበልቲ 
ሕድሪ መንእሰያት ከም ዝርከብዎ ይግበር - 
እቲ ቍጽሪ ናይ ተረከብቲ ሕድርን ይክኣሎን 
(32) ንመበል 32 ጽንብል ናጽነት ዝውክል 
እዩ።
 ብድሕሪኡ ህዝቢ፡ ተመሃሮ፡ ሰራሕተኛታት 

ንኡስ ዞባ ናቕፋ፡ ከምኡ’ውን ኣባላት 
ሓይልታት ምክልኻል ንዕማኾ ሓመድ ህያብ 
ናጽነት ኣሰንዮም ብድፍዓት ሪጎለ፡ ግሎብን 
ታባ ሰላምን ሓሊፎም ኣብ ናይ ጽንብል 
ቦታ - ፊደል ‘ፐ’ ንኣማሓዳሪት ዞባ ብኽብሪ 
የረክብዋ።
ኣማሓዳሪት ዞባ ሰሜናዊ ቀይሕ ባሕሪ ወ/ሮ 

ኣስመረት ኣብርሃ ድማ፡ ነቲ ህያብ ናጽነት 
ኣብታ ኣቐዲማ ካብ ኮሚሽነር ኮምሽን ባህልን 
ስፖርትን ኤርትራ ኣምባሳደር ዘመደ ተኽለ 
ዝተረከበታ ጽዋእ ህያብ ናጽነት ብኽብሪ 
ድሕሪ ምንባራ፣ ጽንብል ህያብ ናጽነት 
ይካየድ።

ሪፖርታዥ
ኣብቲ ሰበ-ስልጣን መንግስትን ግንባርን፡ 

ላዕለዎት ኣዘዝቲ ሰራዊትን ኣቦ መንበር ባይቶ 
ዞባ ሰሜናዊ ቀይሕ ባሕርን ዝተረኽቡሉ 
ኣብ ድፋዕ ፊደል ‘ፐ’ ዝተገብረ ወግዓዊ 
ጽንብል ኣማሓዳሪት ዞባ ሰሜናዊ ቀይሕ ባሕሪ 
ወይዘሮ ኣስመረት ኣብርሃ ኣብ ዘስመዓቶ 
ቓል፡ ናቕፋ ኣብ 1977 ካብ ጸላኢ ሓራ ምስ 
ወጸት ንኻልኣይ ግዜኣ ዘይተደፍረት ከተማ 
ብምዃና፣ ንዓሰርተ ዓመታት ከኣ ድልድልቲ 
ድፋዕ ህዝባዊ ግንባር ሓርነት ኤርትራ ኰይና 
ስለ ዘገልገለትን ከቢድ መስዋእቲ ዝተኸፍላንን 

ብምዃና ሓለፋ ከም ዘለዋ ጠቒሳ፡ ፈላሚት 
መደብ ህያብ ናጽነት ኰይና ምርቋሓ ዝግባኣ 
ምዃኑ ኣገንዚባ።
ኣስዒባ ወ/ሮ ኣስመረት፡ እቲ ናብ ዑደት 

ዝብገስ ዘሎ ክቡር ሓመድ፡ ብደምን 
ኣዕጽምትን ሰማእታት ዝተጨበጠ ረዚን 
ትሕዝቶ ከም ዘለዎ ገሊጻ።
ሓላፊት ክፍሊ ባህልን ስፖርትን ዞባ 

ሰሜናዊ ቀይሕ ባሕሪ ወ/ሮ ዘይነብ ዑመር 
ብግደኣ፡ ጽንብል መበል 32 ዓመት ናጽነት 
“ቅያ ስጡም መስርዕ” ኣብ ትሕቲ ዝብል 
ቴማ ንምጽንባል፡ ብዞባ ሰሜናዊ ቀይሕ 
ባሕሪ ጀሚሩ ናብ ኵለን ዞባታት ዑደት 
ዝኽርን ምውርራስን ንምክያድ ኣብ ምጅማር 
ከም ዘሎ ድሕሪ ምሕባር፡ መሬት ኤርትራ 
ጀጋኑ ዝተኸፍሎ መሰረትን ዓንድን መኸተ 
ብምዃኑ፡ ወለዶታት ሕድሪ ሰማእታት 
እናተወራረሱ ዋሕስ ሰላምን ልምዓትን 
ኰይኖም ከም ዘለዉ ኣረዲኣ።
ኣብ ምዝዛም ናይቲ ጽንብል፡ ኣማሓዳሪት 

ዞባ ሰሜናዊ ቀይሕ ባሕሪ ወ/ሮ ኣስመረት 
ኣብርሃ ንኣማሓዳሪ ንኡስ ዞባ ናቕፋ ኣቶ 
ያዕቆብ እድሪስ - ህያብ ናጽነት ድሕሪ ምርካባ፡ 
ኣቶ ያዕቆብ ብግደኡ ንተቐበልቲ ሕድሪ 
መንእሰያት ኣረኪብዋ።
ብድሕር’ዚ፡ ህያብ ናጽነት ብኣማሓዳሪት ዞባ፡  

ብ/ጀ/ሓዲሽ ኤፍሬም፡ ሓለቓ ስታፍ ሓይሊ 
ባሕሪ ኤርትራ ኮሎኔል መልኣከ ተስፋማርያም፡ 
ጸሓፊ ህግደፍ ዞባ ኣቶ ረዘነ ኣዶናይ፡ ኣቦ 
መንበር ባይቶ ዞባ ኣቶ ኢብራሂም ዓሊ 
ሼኽ፡ ኣካያዲ ስራሕ ዞባ ኣቶ ክብሮም 
ዓንደሚካኤል፡ ከምኡ’ውን ህዝቢ ንኡስ ዞባ 

ናቕፋን ሰልፊ ኣባላት 
ሓይልታት ምክልኻልን 
ተሰንያ ብውዕዉዕ ሃገራዊ 
ሓበንን ስምዒትን ናብ ንኡስ 
ዞባ ኣዶብሓ ተፋንያ።
እታ ብ24 ሚያዝያ ናይ 

ድሕሪ ቐትሪ ካብ ከተማ 
ናቕፋ ዝነቐለት ህያብ 
ናጽነት፡ ብሰበ-ስልጣን 
መንግስቲ ተሰንያ ብነፋሪት 
ድሕሪ ዝገበረቶ ናይ 20 
ደቒቕ ጒዕዞ፡ ንኡስ ዞባ 
ኣዶብሓ ድሕሪ ምብጻሓ 
ናብ ንኡስ ዞባ ቅሮራ 
(እማህሚመ) ኣምሪሓ፡ 
ኣብኡ ድሕሪ ምሕዳር 
ድማ፡ 25 ሚያዝያ ኣብ 
ሰዓታት ንግሆ ነቒላ ንኡስ 
ዞባ ኣፍዓበት ሰንጢቓ ንኡስ 

ዞባ ሽዕብ ሓዲራ።
ህያብ ናጽነት ብርእሲ እቲ ደጀን ህዝባዊ 

ግንባር ኰይኑ ዘገልገለ ጎቦታትን ስንጭሮታትን 
ድሕሪ ዝገበረቶ ናይ 58 ኪሎሜተር ጒዕዞ 
ነፋሪት፡ ንኡስ ዞባ ኣዶብሓ ኣብ ዝበጽሓትሉ 
እዋን፡ ህዝብን ምምሕዳርን ኣብታ መበል 25 
ዓመት ጽንብል እዮቤልዩ ምጅማር ብረታዊ 
ቃልሲ ህዝቢ ኤርትራ ዝተኻየደላ ቅርዓት 
ድሪት፡ ባህላዊ ኣልባሳት ብሄረ ትግረን 
ብዳውየትን ወድዩ፡ ድሙቕ መደባት ባህላዊ 
ሳዕስዒት ተኺሉ ተቐቢሉዋ።

ብድሕሪ እቲ ብስነ-ጥበባዊ መሰናድኦታት 
ተሰንዩ ዝተኻየደ ጽንብል፡ ኣማሓዳሪ ንኡስ ዞባ 
ናቕፋ ኣቶ ያዕቆብ እድሪስ ንህያብ ናጽነት 
ንኣማሓዳሪ ንኡስ ዞባ ኣዶብሓ ኣቶ መሓመድ 
ዑመር ድራር ኣረኪቡዋ።
ኣብ ሰዓታት ድሕሪ ቐትሪ ድማ፡ ካብ 

ንኡስ ዞባ ኣዶብሓ ነቒላ ናብ ንኡስ ዞባ 
ቅሮራ ኣምርሐት እሞ፡ ነቲ ንልዕሊ ሓሙሽተ 
ዓመታት ምስ ጸላኢ ብርቱዕ ምርብራባት 
ዝተገብረሉን ከቢድ መስዋእቲ ዝተኸፍሎን 
ታሪኻዊ ግንባር ሰሜናዊ ምብራቕ ሳሕል 
ን17 ደቒቕ ድሕሪ ምብራር፣ 45 ኪሎሜተር 
ተጓዒዛ ንኡስ ዞባ ቅሮራ በጺሓ፣ ኣብኡ ድማ 
ብባህላዊ ሳዕስዕስዒት ብሄረ ትግረን ራሻይዳን፡ 
ከምኡ’ውን ስነጥበባዊ መሰናድኦታት ህዝብን 
ምምሕዳርን ተቐቢልዋ።
ብድሕሪ እቲ ዝተኻየደ ጽንብል፡ ኣማሓዳሪ 

ንኡስ ዞባ ኣዶብሓ ኣቶ መሓመድ ዑመር 
ድራር ንህያብ ናጽነት ንኣማሓዳሪ ንኡስ ዞባ 
ቅሮራ ኣቶ እድሪስ ዓሊ ድሕሪ ምርካቡ፣ 
ሕድሮ ህያብ ናጽነት ኣብ እማህሚመ ኰነ።
ንጽባሒቱ፡ 25 ሚያዝያ፡ ኣብ ሰዓታት 

ንግሆ፡ ህያብ ናጽነት ብልዕሊ ሩባታትን 
ስንጭሮታትን ሕሽክብ በሪራ፡ 108 ኪሎሜተር 
ድሕሪ ምጒዓዝ፡ ድሕሪ ናይ 30 ደቒቕ 
ጒዕዞ ምምሕዳር ከባቢ ቃምጨዋ- ንኡስ 
ዞባ ኣፍዓበት በጽሓአት እሞ፡ ንሓጺር ግዜ 
ኣብኡ ኣብ ዘዕረፈትሉ እዋን፡ ህዝቢ ብውዕዉዕ 
ባህላዊ ደርፍታትን ሳዕስዒትን ተቐቢልዋ።
ብድሕሪኡ ናብቲ ህዝቢ ብውዕዉዕ 

ባህላዊን ስነጥበባውን መሰናድኦታት ህያብ 
ናጽነት ንምቕባል ዝጽበየሉ ዝነበረ፡ ኣብ 
1988 ህግሓኤ ን ‘ናደው እዝ’ ዝደምሰሰሉ 
ታሪኻዊ ቦታ - ክሳድ ዓሾርም፡ ድሕሪ ናይ 
10 ኪሎሜተር፡ ከምኡ’ውን ናይ ሓሙሽተ 
ደቒቕ ጒዕዞ ዓለበት፣ ወኪል ንኡስ ዞባ 
ቅሮራ ኣቶ መሓመድ ኣሕመድ ድማ ህያብ 

ናጽነት ንኣማሓዳሪ ንኡስ ዞባ ኣፍዓበት ኣቶ 
መሓመድኑር ረጀብ ብወግዒ ኣረኪብዋ።
ኣብ ሰዓታት ድሕሪ ቐትሪ፡ ህያብ ናጽነት 

ድሕሪ ናይ 54 ኪሎሜተር ጒዕዞ (20 ደቒቕ 
በረራ) ብልዕሊ እቲ ኣብ ፈለማ ሰብዓታት 
መደበር ታዕሊም፣ ድሒሩ ኣብ 1990 ግዝያዊ 
ሕክምና ዝነበረ ከባቢታት ሩባ ዒን በሪራ ሽዕብ 
መንሸብ በጺሓ፣ ኣብ ፊት ናይቲ ኣስከሬን 
ግዳያት ግፍዒ ጸላኢ ዝዀኑ ዜጋታት ዝዓረፈሉ 
ቅርዓት ከኣ ኣማሓዳሪ ንኡስ ዞባ ኣፍዓበት ኣቶ 
መሓመድኑር ረጀብ ንኣማሓዳሪ ንኡስ ዞባ 
ሽዕብ ኣቶ ኣቡበከር ኢብራሂም ኣረኪቡዋ፣ 
ህዝቢ ከኣ ብባህላዊ ሳዕስዒታትን ስነ-ጥበባዊ 
መሰናድኦታትን ተቐቢልዋ።
እታ ጽዋእ ብ25 ሚያዝያ ኣብ ሽዕብ 

ድሕሪ ምሕዳራ፡ ብ26 ሚያዝያ፡ ኣብ ሰዓታት 
ድሕሪ ቐትሪ ብናይ መሬት ጒዕዞ፡ ነቲ ቅዲ 
ሑጻ ስርሒት ፈንቅል ዝተነድፈሉ ከባቢታት 
ሩባ ቅንጻል ረጊጻ ገድገድን ሸባሕን ኣብ 
ዝበጽሓትሉ፡ ህዝቢ ድሙቕ ኣቀባብላ ገይሩላ። 
ኣብ መትከል ኣቤት ኣብ ዝተኻየደ ስነ-ስርዓት 
ድማ፡ ኣማሓዳሪ ንኡስ ዞባ ሽዕብ ኣቶ ኣቡበከር 
ኢብራሂም ንኣማሓዳሪ ንኡስ ዞባ ጊንዳዕ ኣቶ 
ዑመር ያሕያ ሓጂ ኣረኪቡዋ።
ብድሕሪ’ዚ ጽዋእ “ህያብ ናጽነት”፡ ነቲ 

ህግሓኤ ንወደባዊት ከተማ ባጽዕ ንምቍጽጻር 
ዝቘረጾ ጽርግያ ጋሕቴላይ ሒዛ ናብ ጊንዳዕ 
ብምቕናዕ፡ ብታሕታይን ላዕላይን ደንጎሎ 
ኣቢላ፡ ኣብቲ ከቢድ ኲናት ዝተኻየደሉን 
ብዙሕ መስዋእቲ ዝተኸፍሎን ግንባር ጊንዳዕ፡ 
ባህላውን ስነጥበባውን መሰናድኦታት ጽንብል 
ኣቀባብላ ተገይሩላ።
ሓሙስ 27 ሚያዝያ ኣብ ሰዓታት ቅድሚ-

ቐትሪ፡ ኣብ ጊንዳዕ፡ ጋሕቴላይ፡ ደንጎሎ 
ታሕታይን ላዕላይን ብህዝቢ፡ ሰራሕተኛታትን 
ኣባላት ሓይሊታት ምክልኻልን ምፍናው ምስ 
ተገብረላ፡ ኣብ ማይ-ኣጣል ኣብ ዝተኻየደ ስነ-
ስርዓት፡ ኣማሓዳሪ ንኡስ ዞባ ባጽዕ ኣቶ ሃይለ 
ኣስፍሃ ካብ ኣማሓዳሪ ንኡስ ዞባ ጊንዳዕ ኣቶ 
ዑመር ያሕያ ተረኪብዋ።
ጽዋእ “ህያብ ናጽነት” ባጽዕ ኣብ ዝበጽሓትሉ፡ 

ህዝቢ ኣብ ጐደናታት ወጺኡ ብድሙቕ 
ኣገባብ ተቐቢልዋ። ካብቲ ኣስካሕካሒ 
ግፍዕታት ‘ቅብጸት’ ዝተፈጸመሉ ሜዳ ሲነማ 
ስጋለት ከኣ፡ ብሰልፊ ህዝቢ፡ ሰራሕተኛታት፡ 
ሓይሊ ኣየርን ባሕሪን ተሰንያ፡ ናብቲ ጽንብል 
ክግበረሉ ዝተሓርየ ሓወልቲ ሰማእታት ሳሊና 
ኣምሪሓ። ኣብኡ ድማ ባህላውን ስነ-ጥበባውን 
መሰናድኦታት ቀሪቡ።
ብ28 ሚያዝያ ኣብ ሰዓታት ቅድሚ-ቐትሪ፡ 

ኣብ ውሽጢ ባጽዕ - ፊት ዳህላክ ሆቴል ኣብ 
ዝተኻየደ ስነ-ስርዓት፡ ኣማሓዳሪ ንኡስ ዞባ ባጽዕ 
ኣቶ ሃይለ ኣስፍሃ ንኣማሓዳሪ ንኡስ ዞባ ዳህላክ 
ኣቶ ኣሕመድ ዓሊ ቦካልያ ምስ ኣረከቦ፡ ብናይ 
ባሕሪ ጒዕዞ ናብ ንኡስ ዞባ ዳህላክ ኣምሪሓ። 
ህዝቢ ድማ ኣብ ምምሕዳር ከባቢ ጀምሂለ 
ብያታዊ ትልሂት ተቐቢልዋ።
ጽዋእ “ህያብ ናጽነት” ኣብቲ ናይ 29 

ሚያዝያ ጒዕዞኣ፡ ኣብ ሰዓታት ንግሆ ካብ 
ንኡስ ዞባ ዳህላክ ነቒላ ንጥንታዊት ከተማ ባጽዕ 
ሰንጢቓ፡ ነታ ኣብ መፋርቕ 70ታት ኣሰቃቒ 
ግፍዕታት ጸላኢ ዝተፈጸመላ ሕርጊጎ ንጸጋም 
ገዲፋ ናብ ንኡስ ዞባ ፎሮ ድሕሪ ምቕናዕ፡ 
ኣማሓዳሪ ንኡስ ዞባ ዳህላክ ኣቶ ኣሕመድ 
ዓሊ ቦካልያ ንህያብ ናጽነት ንኣማሓዳሪ ንኡስ 
ዞባ ፎሮ ኣቶ ዑስማን ዓረፋ ኣብ ላሓዜን ኣብ 
ዘረከበሉ፡ ህዝቢ ላሓዜን፡ ከምኡ’ውን ዊዓን 
ገለል-ዒንደን ንህያብ ናጽነት ብሳዕስዒታት 
ብሄረ ሳሆ፡ ትግረን ራሻይዳን ክቕበልዋ ከለዉ፡ 

ኣባላት ሓይልታት ምኽልኻልን ሓይሊ 
ባሕሪን ድማ ብወተሃደራዊ ሰልፊ ኣድሚቖማ።
ብድሕሪ’ዚ፡ ኣብ ማእከል ከተማ ፎሮ ብባህላዊ 

ሳዕስዒታት ብሄራት፣ ሳሆ፡ ትግረ፡ ዓፈር፡ ትግርኛን 
ራሻይዳን፡ ከምኡ’ውን ካልእ ስነ-ጥበባዊ 
መሰናድኦታት ዝተሰነየ ውዕዉዕ ጽንብል 
ተገይሩላ።
ብድሕር’ዚ ህያብ ናጽነት፡ ንጥንታዊት ወደብ 

ኣዱሊስ፡ ዙላን ኢራፈለን ተጐዝጒዛ ድሕሪ 
ምሕላፍ፡ ኣብቲ ቅድሚ 125 ሽሕ ዓመታት 
ወድሰብ ንፈለማ ግዜ ጸጋታት ባሕሪ ክጥቀመሉ 
ከም ዝጀመረ ዝእመነሉ ከባቢታት ዓብዱር 
ምስ በጽሐት ድማ ህዝቢ ብውዕዉዕ ባህላዊ 
መሰናድኦታት ክቕበላ ከሎ፣ ኣብቲ ድሕሪ 
ምዝላቕ ደጀን ህዝባዊ ግንባር ዝነበረ ከባቢታት 
ዓሳ-ዔላ ኣላጊሳ ድሙቕ ኣቀባብላ ምስ ተገብረላ  
ባርዶሊ በጺሓ፣ ኣማሓዳሪ ንኡስ ዞባ ፎሮ ድማ 
ንኣማሓዳሪ ንኡስ ዞባ ገልዓሎ ኣቶ ማሕሙድ 
ኢብራሂም ኣረኪብዋ።
ጽንብል ህያብ ናጽነት ኣብ ንኡስ ዞባ ገልዓሎ፡ 

ኣብ ፊት ሜዳ መካነ-መቓብር ሓርበኛታት 
ብኽብ ዝበለ ባህላዊ መሰናድኦታት ብሄረ ዓፈር፡ 
ከምኡ’ውን ካልኦት ስነ-ጥበባዊ መሰናድኦታት 
ተሰንዩ ተኻዪዱ።
ህያብ ናጽነት ብ30 ሚያዝያ ላዕለዎት ኣዘዝቲ 

ሰራዊትን ግንባርን፡ ሓለፍቲ ማሕበራት፡ ጨናፍር 
ሚኒስትሪታትን ክልተኡ ዞባታትን ህዝቢ 
ምምሕዳር ከባቢ ጢዖ - ንኡስ ዞባ ኣራዕታ ኣብ 
ዝተረኽበሉ ኣጋጣሚ፡ ነታ ብ24 ሚያዝያ ካብ 
ጎቦታት ሳሕል ነቒላ ጒዕዞኣ ብኣየር፡ መሬትን 
ባሕርን ዘካየደት ጽዋእ “ህያብ ናጽነት”፡ 
ኣማሓዳሪት ዞባ ሰሜናዊ ቀይሕ ባሕሪ ወይዘሮ 
ኣስመረት ኣብርሃ ንኣማሓዳሪ ዞባ ደቡባዊ 
ቀይሕ ባሕሪ ኣምባሳደር መሓመድ-ስዒድ 
ማንታይ ኣረኪባታ። በዚ ድማ ህያብ ናጽነት 
ናይ ዞባ ሰሜናዊ ቀይሕ ባሕሪ ጒዕዞኣ ዛዚማ።

ድልኽ ሓመድ
መፈጠርና ካብ ሓመድ ናብ 

ሓመድ
ሓመድ ብሓመዱ ናይ ኤርትራ 

ምሒር ሓሊፉ
ትሽዓተ ቀመሙ ፍሉይ መቐረቱ 
ብርሃጽን ደምን ስዉኣት ተደሊኹ
ነባሪ ግምጃና ይውሓስ ተገምጅዩ፡

ኣብታ ጽዋእ ህያብ ናጽነት
ተራኺቦም! ሓመዶም እናነገፉ
ተራኺቦም! ይከኣሎ ምስ ሓብቱ፡ 

ሓዉ ዋርሳይ
ተራኺቦም! ይከኣሎ ምስ ወዱን 

ጓሉን ዋርሳይ 
ኣብ ጽዋእ ህያብ ናጽነት

ኣዋጊዖም ኣብታ ጽዋእ ህያብ 
ናጽነት

ግልጺ ብግልጺ ስምዒቶም 
ደርጒሖም

ናይ ውሽጥን ጎደቦን ገምጊሞም
ኣውራ ግና ናይ ውሽጢ 

ኣድሊሎም
ቀንዲ ንሱ ምዃኑ ባዕሎም 

ተመኲሮም

ኦ ህዝበይ!
ዕማኾ ሓመድ፡ ነቐምጥ ኣብ ገገዛና
ጽባሕ-ጽባሕ ምስኡ እናዋጋዕና
ብኢድና እናዳህሰስና፡ ምስሎም 

እናቐረጽና
ስሞም እናድመጽና፡ ንበሎም ኣለና

ንሱ’ዩ ፈዋሲ ዳዋና ልጓም 
መኣዝንና

ካብታ ጽዋእ ህያብ ናጽነት ይቃላሕ 
በቲ ድልኽ ሓመድና፡ ኤርትራ 

ደኵኑዋ
በቲ ድልኽ ሓመድና፡ ሰንደቕ 
ማሕበራዊ ፍትሒ ኣንግሱላ

በቲ ድልኽ ሓመድና፡ ውሽጣን 
ግዳማን ለስኑዋ

በቲ ድልኽ ሓመድና፡ ስምረትን 
መኸተን ደርዑላ

ዓወት ንሓፋሽ ከይግረዝ ሓደራ!!

ተጋ. መብራህቱ ዮሴፍ (ጃን ካርሎ)

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ካብ ጀዛን ክሳብ ዓረዛን ግዝግዛን
ኣብ ዓንቀጽ ታሽዓይ ክፋል ናይዚ 

ኣርእስቲ’ዚ፡ ብርጌዳት ክፍለ ሰራዊት 52 
ካብ ዓረዛ ደምሲሰን ናብ ጋሽ ክወርዳ ከለዋ 
በዳሂ ጕዕዞ ከም ዝገጠመን፣ ሓደ፡ ብዝሒ 
ውጉኣት ስለ ዝነበሩዎ ኣብ ምጻሮም 
ዝሕግዙ ክሳብ 500 ብዝብዝሖም ገባር 
ክሳብ ሩባ ፈርፈር ከም ዝተሰነየ፣ እቶም 
ገባር ናብ ዓዶም ምስ ተፋነዉ ግን እተን 
ሓይልታት ውጉኣተን ባዕላተን ጸይረን 
ክጐዓዛ ምጅማረን፣ ኣብ ምልዓል ባሬላታት 

ግን ተሰከምቲ ጾር ክፈዅሰሎም ምእንቲ 
ተቐዳዲሞም ነቶም ቍንጹባት ውጉኣት 
ኣለልዒሎም ክብቆጹ ስለ ዝተራዩ ሓላፊ 
መብጣሕቲ ኣሃዱ ናብ ሓለፍቲ ሰራዊት 
ጥርዓን ከም ዘስምዐ፡ …  ኣዘንቲና ነይርና። 
መቐጸልታኡ እንሆ፦
እቲ ክፍለ-ሰራዊት ካብ ዓረዛ-ማይድማ 

ናብ ጋሽ ድሕሪ ምውራዱ፡ ሰራዊቱን 
ክፍልታቱን ኣብ ዓድታት ሰፍኣ፡ ዴዳ፡ 
ፋውሊና፡ ዓዲማእለል፡ ጽላለ፡ ሽላሎ፡ 
ጀርበትን ሃዳሙን ኣዕረፈ። ሓድሽ መደባት 
ክሳብ ዘውጽእን ውጉኣቱ ክሳብ ዘሕውን 
ንውሱን መዓልታት ኣብዚ ዝተጠቕሰ 
ከባቢታት ድሕሪ ምቕናይ፡ ናብ ክልኩን 
ከርከቪናን ገጹ ኣቋመተ።
እቲ ንመዓስከር ጸላኢ (ክልኩ) ክሃርም 

ዝነቐለ ሰራዊት ናይ ብርጌድ 45 ጥራይ 
ነበረ። ብደረጃ ሓበሬታን ንድፍን 
ዝተሳተፉ ካልእ፡ መራሒ ብርጌድ ዞባ 
ምዕራብ፡ ከምኡ’ውን ኣባላትን መራሕትን 
ስለያ 72 ናይቲ ዞባ ነበሩ። ኣብ ልዕሊ’ዚ 
ዝተጠቕሰ ብርጌድ ብደረጃ ተዋጋኢ 
ሰራዊት ዝተሳተፈ ተወሳኺ ኣሃዱ እንተ 
ነይሩ ግን ምናልባት ኣጋር ከቢድ ብረት 
ክ/ሰራዊት 52 ጥራይ እዩ። ቦጦሎኒታት 
ናይቲ ብርጌድ፡ ካብ ዓዲ ማእለልን 
ከባቢኣን ተበጊሱ ብወዳስ ኣቢሉ ጋሽ 
ወረደ’ሞ ናብ ኣንፈት ሸቶታቱ ተዘርገሐ። 
ሩባ ጋሽ ንክልኩ ተቐኒቱዋ’ዩ ዝሓልፍ።

ኣብዚ መጥቃዕቲ’ዚ፡ ሓለፍቲ ሓይልታት 
ብርጌድ 45 ሸቶታቶም ክርእዩ ዕድል 
ኣይነበሮምን። ንሳቶምን ሰራዊቶምን 
ብመራሕቲ መገዲ ተሓጊዞም ቀጥታ 
ናብ ሸቶታቶም ክጐዓዙ ሓደሩ። እቲ 
ዝሕለፍ ዝነበረ መንገዲ ብዙሕ ባህርያዊ 
መሰናኽላት ዝነበሮ እዩ። እቲ በረኽቲ 
ታባታት በብዓመቱ ናይ ዝበቘለ ሳዕሪ 
ዝተፈላለየ ሕብሪ ሒዙ ነበረ። እቲ ናይ 
ዝሓለፈ ክረምቲ ሓድሽ ሳዕሪ ጨዓይ 
ሕብሪ፣ እቲ ናይ ቅድሚኡ ዓመት፡ ካብኡ 
ድብን ዝበለ፣ ናይ ቅድመ ቕድሚኡ ድማ 
ቡናውን ትሕቲ ኵላቶም ዝተነጽፈን፣ …  

10ይ ክፋል

ኮይኖም ሓድሕዶም ምስ ተደራረቡ 
ኣብ ስፖንጅ እምበር መሬት ትረግጽ 
ዘለኻ ኣይጥዕመካን። ኣራዊት ተመነ-
ገባብል ከይረኽቡኻ ዘፍርሕ እዩ። ከም 
ገለ ኢሉ ሓደጋ ባርዕ ከይፍጠር’ሞ ሓደጋ 
ከይወርደካ’ውን ዘስግእ ከባቢታት’ዩ ዝነበረ። 
ስሕት ኢልካ ጥሪት ዝጣሕሰሳኦ መንገዲ 

ትረክብ’ሞ መሪሑ ናብ ሰናጭሮን ሩባታትን 
የእትወካ። ንሓጺር ግዜ በቲ ኣግራብ ዓየን 
ሕሞርን ዝበዝሖ ሩባታት ተመሪሕካ 
ክትጐዓዝ ድሕሪ ምጽናሕ፡ እንደገና ነቲ 
ውሕጅ ሸርሺሩ ሓመዱ ዝወሰዶ ህጉም 
ምዉት መሬት ተኸቲልካ ካብቲ 
ኣእጋርካ ንድሕሪት ዝጎትት ሑጻ ተናጊፍካ 
ናብቲ ናይ ሳዕርን ቆጣቝጥን ጣሻ 
ትድቕደቕ። እቶም መራሕቲ መንገዲ 
ከመይ ገይሩ እቲ ኣንፈት ይርድኦም 
ነይሩ ክሳብ ዝገርመካ ሓጸልጸል እናበልካ 
ትምርሽ። ናይ ቆጥቋጥ፡ ሳዕርን ኣግራብን 
ጣሻ ዝበዝሖ ብምንባሩ፡ ኣብ መንገዲ 
መስርዕ ምስ ዝብተኽ ሳዕቤናቱ ቀሊል 
ኣይኰነን። ዘኸተሎ ኣሉታዊ ሳዕቤናት’ኳ 
ከም ዓቢ ኣይጸብጸብ’ምበር ከምቲ ንሓንቲ 
ጋንታ ናይ ቦጦሎኒ 1-45 ዘጋጠማ ግዝያዊ 
ዕንቅፋትስ ግዝያዊ ሸበድበድ ፈጢሩ ነይሩ 
እዩ።

እታ ጋንታ በቲ ጸልማት ሓድሕድ 
ኣባላታ ተሓላልያ ናብ ሸቶኣ ትጽጋዕ 
ነበረት። ሽዑ ኣብ ቅድሚት ናይ ሓንቲ 
ጋንታ ተሰሪዓ ክትጐዓዝ ዝጸንሐት ብጸይቲ፡ 
መን ምዃኑ ብዘይተፈልጠ ኣካል ብወገን 
ድሕሪታ ዘለል ኢሉ ብዝነበረ ጥዋይ 
ነጸላኣ ሒዙ ንድሕሪት ሰሓባ። ንሳ ድማ 
ኣብርዂ ዝተባህለት መሰላ’ሞ ብሕሹኽታ 
“ሕራይ” ክትብል መልሲ ብምሃብ ኣብ 
ብርካ ተኾየጠት። እቲ ኣሰራ ተኸቲሉ 
ዝጐዓዝ ዝነበረ መሳርዕ’ውን ጕዕዞ 
ኣቋሪጹ ኣብረዀ። ድሕሪ’ዚ መራሕቲ 
መሳርዕን ጋንታን ንቕድሚት ናብታ 
ብጸይቲ ሓሊፎም ብናይ መን ትእዛዝ ከም 
ዘብረዀት ሓተቱዋ። ንሳ ድማ ድሕሪኣ 
ተኸቲሉ ይጐዓዝ ብዝነበረ ብጻያ ንድሕሪት 
ከም ዝተሳሕበት ኣመልከተት። ድሕሪ ሓደ 
ኽልተ ምምልላስ ግን እቲ ኮፍ ንኽትብል 
ዝገበረ ጠንቂ ከም ኢድን ፈንጅን ኣብ 
ግብሪ ተረኽበ። እቲ ብጥዋይ ነጸላኣ 
ንድሕሪት ስሒቡ ኮፍ ክትብል ዝገበረ፡ 
ተጋደልቲ “ንረዳዳእ” ዘጠመቑዎ ቀንጠብ 
(ኣሻዅ ገረብ) ጌና እቲ ነገር እናተጻረየ’ውን 
ከነው ኣቢሉ ሒዙዋ ኣብ ግብሪ ተረኽበ። 
ከም ሳዕቤኑ ኸኣ ሓድሕድ ጋንታታት 
ናይታ ሓይሊ ዘይምርኻብ ኣኸተለ።
ኣገባብ ኣሰላልፋ ናይቲ መጥቃዕቲ ቅርጺ 

“ሀ” ዝሓዘ ነበረ። ማእከል ዝተሰለፈ ቦጦሎኒ 
2-45 ክኸውን ከሎ፡ ካብ ባረንቱ ረዳት 
ከይመጽእ ቅድሚት ገጹ ዝተወርወረ 
ድማ ቦጦሎኒ ሰለስተ እዩ። ጸላኢ ፍሉጥ 
መከላኸሊ ድፋዕ ኣይነበሮን። እቲ ውግእ 
ፍዅስ ዝበለ ይመስል’ኳ እንተ ነበረ፡ ግን 

ጸላኢ ንሓጺር ግዜ ትርር ዝበለ ጸረ-
መጥቃዕቲ ክወስድ ፈቲኑ ነበረ። ናብ ወገን 
ምዕራብ ናይ ክልኩ ካብ ዝዝርጋሕ ተረተር 
ታባታት ዝተበገሰ ሓይሊ ጸላኢ ቅርጺ 
ርእሲ ኲናት ገይሩ ትጽቢት ዘይተገብረሉ 
ፈተነታት ገበረ። ብሓፈሻ ግን እቲ ውግእ 
ካብ ክልተ ስዓታት ንላዕሊ ኣይከደን። 
ዝበዝሑ ኣባላት ናይቲ ኣብቲ ቦታ 

ዓሪዱ ዝጸንሐ ብርጌድ ጸላኢ ዕጡቓት 
ደቂ ሃገር (ደቂ ብሄር ኵናማ) ነበሩ። ኣብ 
መወዳእታ ኸኣ ስድራቤታቶም ተማሊኦም 
ነታ ዓዲ ገዲፎማ ናብ ባረንቱ ሃደሙ። 
ግን፡ ነተን እንስሳታት ጥሪቶም ክማልኡ 
ዕድል ኣይነበሮምን። ብድሕሪኦም ነቲ 
ዓዲ መሊአናኦ ነበራ። ተጋደልቲ፡ ነተን 
ጤለበጊዕ ናይቶም ምስ ጸላኢ ዝዓጠቑ ደቂ 
ሃገር ክወስዱወን’ኳ ሓሲቦም እንተነበሩ፡ 
ግን እተን ኣብ ሻተ (ጥቓ ክልኩ ትርከብ 
ዓዲ) ዝቕመጣ ኣደታት ደቂ ብሄረ ትግርኛ 
ስለ ዝተቓወማ ገደፉወን። እተን ኣደታት 
ዘቕረባኦ መጎት፡ “እቶም ዕጡቓት ናብ 
ቤቶም ምስ ተመልሱ ሕንሕነ ተግባራት 
ተጋደልቲ ጥሪትና ናይ ምዝማት 
ስጉምቲ ክወስዱ እዮም” በሃልቲ ነበራ። 
በዚ ምኽንያት፡ እቶም ተጋደልቲ’ውን 
“ምእንቲ መጎጎ ትሕለፍ ኣንጭዋ” ኢሎም 
ነተን ጥራይ ካብ ምውሳደን ተቘጠቡ።
ክፍሊ መብጣሕቲ ኣሃዱ ክፍለ 

ሰራዊት፡ ኣብ ሓደ ስንጭሮ ቴንዳኣ 
ገቲራ መሳርሒታታ ኣዋዲዳ ውጉኣት 
ክመጽኡዋ ትጽበ ነበረት። ድሕሪ ካብ ዓረዛ 
ናብ ጋሽ ምውራዳ ኣልኣዛር ግርማይ (ወዲ 
ግርማይ) እዩ ከም ሓላፊ ናይታ ኣሃዱ 
ኮይኑ ተመዚዙ። ኣብቲ ክልኩ ትህረመሉ 
ዝነበረት መዓልቲ’ምበኣር ወዲ-ግርማይ 
ዝመጽእ ትእዛዝን ኵነታት’ቲ ውግእን 
ንምክትታል ናብቲ እቶም ኦፐሬተራት 
ራድዮ ርክብ ዝተኸሉሉ ብሳዕሪ ናብ ጣሻ 
ዝተቐየረ ጎቦ ደየበ። ኣብ ጥቓ’ታ ራድዮ 
ርክብ ድሕሪ ምብጽሑ ግትር ኢሉ ደው 
በለ’ሞ፡ ሓንቲ ኢዱ ሽምጡ ብምሓዝ 
ናብ ጸሓፊ ናይዚ ዛንታ እናጠመተ፡ “እሂ 
ሽሞንዲ፡ ረኺብኩሞምዶ?” በሎ። ሽሞንዲ 
ነታ ረድዮ ወሊዑ ስራሑ እናገበረ፡ “እወ 
ረኺብናዮም ኣለና” መለሰ። 
ኣብቲ ሰዓት’ቲ ኦፐሬተራት ራድዮ 

ርክብ ሽሞንዲ ዑቕባሚካኤልን ሽሻይ 
ሰለሙንን እዮም ዝነበሩ። ሽሻይ ሰለሙን፡ 
ድሕሪ መጥቃዕቲ ዓረዛ ንራድዮ ኦፐሬተር 
ምሕረት ንጕሰ (ማንድብል) ብምትካእ’ያ 
ምስ ወዲግርማይ ካብቲ ኣብ ሃዳሙ ዝነበረ 
ማእከላይ ሕክምና ክፍለ ሰራዊት ናብ 
መብጣሕቲ ኣሃዱ መጺኣ። ወዲ ግርማይ 
መልሲ ሽሞንዲ ድሕሪ ምስማዕ ናብታ 
ምሕድግ ኢላ ጸጥታ ከባቢ ትከታተል 
ዝነበረት ሽሻይ ሰለሙን ገጹ ቀጸለ። ንዓኣ 
ሓሊፉ’ውን ግራቱ ዝዀልል ዘሎ ሰብኣይ 
ክመስል ናብ ኵሉ ኣንፈታትን ገማግምን 
ናይታ ጎቦ እናተዘዋወረ ብዙርያኣ ኮለላ። 

ኮሊሉ ክምለስ ከሎ ኸኣ ኣብ ሽወሹ 
ዘይተኣደነ ጸጎጎ ወይ ጠነግ ሳዕሪ ጠቢቑዎ 
ይረአ። 
ዳርጋ ናብ ፍርቂ መዓልቲ ተጸጋጊዑ 

ስለ ዝነበረ፡ መሬት መሪር ጩራታት 
ጸሓይ ኣንጊዳ ድሮ ብርቱዕ ዋዒ 
ክትተፍእ ጀሚራ ነበረት። ወዲ ግርማይ፡ 
ኮሊሉ ድሕሪ ምምላሱ እንደገና ኣብ 
ርእሲ’ታ ራድዮ ደው ብምባል፡ ብኽልተ 

መታልሑ ንዝዛረየ ረሃጹ ብኢዱ እናነጸገ፡ 
“እሞ ዝመጽአ መልእኽቲ የለን?” ክብል 
ሕጂ’ውን ንጸሓፊ ተወከሶ። ወዲ ግርማይ፡ 
“ሕጂ ተቐቢለ ኣለኹ፡ ግን ኣይፈታሕኩዋን 
ዘለኹ ቍሩብ ተጸበየኒ” ዝብል መልሲ ስለ 
ዝረኸበ፡ ክሳብ’ታ መልእኽቲ ተተርጒማ 
ትዋሃቦ ዝተረበጸ መሰለ። ኣብ ጥቓ 
ኦፐሬተር የማን ጸጋም እናበለ ተጸበየ’ሞ፡ 
እታ ካብ እዚ ክፍለ-ሰራዊት ዝተላእከት 
ሓጻር መልእኽቲ ተነበበትሉ። ትሕዝቶኣ 
“ውጉኣት ቀጥታ ናብ ዓዲማእለል 
ይሓልፉ ስለ ዘለዉ ኣብኡ ተዳሊኹም 
ጽንሑዎም” ትብል ነበረት። ድሕሪ’ዚ፡ 
“ንኺድ’ምበኣር” ኢሉ ነቶም ኦፐሬተራት 
ቀዲሙዎም ካብታ ጎቦ ንታሕቲ ክወርድ 
መርሐ።
እቶም ኣብ ታሕቲ ኮይኖም ውጉኣት 

ክጽበዩ ዝወዓሉ ኣባላት ሕክምና እቲ 
ዝወዓለ ኵነታት ኣርሚሙዎም ነበረ። 
ፍርቂ መዓልቲ ሓሊፉ ስለ ዝነበረ ኣብቲ 
ሰዓታት’ቲ ውጉኣት ክበጽሑዎም 
ነይሩዎም። ግን ብዘይካ ሓደ ተኾብኲቡ 
ዝመጽአ ምሩኽ ኤርትራዊ ዕጡቕ 
ጸላኢ፡ ናብቲ መብጣሕቲ ክፍሊ ተወር 
ኢሉ ዝመጽአ ጥዑይ ኰነ ዝቘሰለ 
ተጋዳላይ ኣይነበረን። እቶም ኣባላት 
ትጽቢት ነዊሑዎም፡ እቶም ተጫረቕቲ፡ 
“ኣንጺፍካ ቍልጭ’ያ ናይ ሎምመዓልትስ” 
እናበሉ ይስሕቁ ነበሩ። ወዲግርማይ 
ምስቶም ምልክት ተመራሪሖም ክመጽኡ 
ካብ ማዕዶ ምስ ተመልከቱ ግን ምንቅስቓስ 
(ጕዕዞ) ክስዕብ ምዃኑ ገመቱ።
ከምቲ ዝገመቱዎ ድማ ኰነ፣ 

ሓላፊኦም ጌና ናብኣቶም ከይተጸንበረ 
ንወዲፊተውራርን ንዶክተር ክብሮም 
(ቅሱንን) ጸውዖም’ሞ፡ ብደዎም ሓጺር 
ተዘራረቡ። ድሕሪ’ዚ ኣባላት ንብረቶም 
ክጥርንፉ ስለ ዝተነግሮም ሸበድበድ ኰነ። 
እታ ኣሃዱ፡ ንብረታ ኣብ ኣግማል ጽዒና 
ኣብ መንጎኣ ብሓደ ተጋዳላይ ዝተዓጀበ 
ምሩኽ ኤርትራዊ ዕጡቕ ጸላኢ ተማሊኣ 
ናብ ዓዲማእለል ኣምረሐት። እቲ ካብ 
ከባቢ ዓዲ ጽላለ ነቒላ ናብ ከባቢታት 
ክልኩ ክትቀርብ ከላ ሸመንተ ሰዓታት 
ዝወሰደላ መንገዲ ሕጂ ግን ኣብ ውሽጢ 
ኣርባዕተ ሰዓታት ጸንቀቐቶ። ኣብ ትሕቲ 
ብርሃን ጸሓይ ዓዲ ማእለል ክትኣቱ ኸላ 
ድማ ኣብ ኣጠማምታ ህዝቢ ክልተ ዓይነት 
ነጸብራቕ ተራእየ። እቲ ቀዳማይ ነጸብራቕ 

እቲ ልሙድ ብሩህ ህዝባዊ ኣቀባብላ ነበረ። 
ንግዝያዊ መቐበሊ ውጉኣትን መጽለሊ 
ኣባላትን ዝኸውን ገዛውቲ ክሕተት ከሎ፡ 
እቲ ህዝቢ ልዑል ምትሕብባር ይገብር 
ነበረ። እቶም ተጋደልቲ፡ ኣብ ነፍሲ-ወከፍ 
ህድሞ፡ “ኣደ፡ ኣብዛ ገበላ እንተጽለልና 
ነጸግመኩምዶ?” ተባሂሉ ኣብ ዝሕተተሉ 
ግዜ፡ “ንስኻትኩምዶ ጸገም ኢኹም!? 
እተዉዎ ደኣ፡ ገዛኹም ዘይኣተኹም 
እንዳመን ክትኣትዉ፡” ዝብል መልሲ 
ይቕበሎም ነበረ። 

እቲ ካልእ ካብ መንጎ’ቲ ህዝቢ ዝረአ 
ዝነበረ ፍልይ ዝበለ ነጸብራቕ ድማ፡ እቲ 
ኣብ ልዕሊ’ቶም ምሩኻት ደቂ-ሃገር ዝነበረ 
ኣጠማምታ እዩ። ኣብ ዓዲ ማእለል ነቶም 
ምሩኻት ዝኸውን መጽለሊ ተፈልዩሎም 
ናብ ሓደ ህድሞ ኣትዮም ኣብ ትሕቲ 
ሓለዋ ነበሩ። ኣብ ከምዚ ዝበለ ኵነታት፡ 
ሓንቲ ኣብ ዕድመ ኣርብዓታት ዝዀነት 
ሰበይቲ ካብ ጎረቤት እቶም ምሩኻት 
ተታሒዞምሉ ዝነበሩ ህድሞ ወጺኣ ናብ 
ሓንቲ ብርክት ዝበሉ ተጋደልቲ ዘጽለሉላ 
ገዛ ኣምርሐት። ክሳብቲ ቀጽሪ ትበጽሕ 
ስምዒት ነድሪ ከም ዝነበራ በቲ ቕልጣፈ 
ኣሳጕማኣን ብምእሳር ገጻን ትፍለጥ። 
ነቶም ኣብቲ ገበላ ኣዕሪፎም ዝነበሩ 

ተጋደልቲ ሓጺር ሰላምታ ድሕሪ ምልጋስ 
ናብተን ኣብ ውሽጢ ገዛ ዝነበራ ዋና 
ገዛ ዓባይ ሰበይቲ ሓለፈት። ልዳት ገዛ 
ከይተሳገረት ጀሚራ፡ “ኣደ ድሓንዶ 
ውዒልኪ!?” ክትብል ከላ ሓይለ-መልጢ 
ዝነበሮ ድምጺ እዩ።

“እመስገን ኣምላኽ! ከመይ ትውዕሊ፡ 
እተዊ፡”
“ኣቲደ! ርኢኽዮምዶ ነዞም ምሩኻት?”
“ኣይረኤኹን! እንታይ ዝዀኑ’ዮም?”
“ሰለስተ ተማሪኾም ሻዕብያ ድማ ኣብ 

እንዳ ኣያይ ገዛ መዕረፊ ሂባቶም ለጥ 
ኢሎም ደቂሶም ኣለዉ”
“ዶ? ኣነስ ኣይረኤኹዎምን” ብምባል 

እተን ሰበይቲ ዋኒነን ይገብራ።
“ኣቲደ! ኣይገርመክን ድዩ?”
“እንታይ ዘገርም ኣሎኒ? ናይ ድሓን 

ዲኺ ኣቲ ቖልዓ!”
“ስምዒ’ስከ ኣደ፡ ነዛ ሰብናኒ ማልናኒ 

ዝሓረደትኒ ዝዘመታትኒ ኩናማ ድኣ 
እንታይ ክብረት ኣድልዩዋ’ዩ ክንድዚ 
ቅብጥር!”
“እንታይ ደኣ ክገብሩዎም ደሊኺ 

ክቐትሉዎም?”
“እወ!”
“እሞ ምስ ኣምሓራ ዓጢቖም ዘለዉ 

ኣሕዋትክን ደቂሓወቦኽንዶ ክጽብጽበልኪ? 
ንሳቶምከ ይቀተሉዶ!? እስኪ ሃለውለው 
ከይበልኪ ኪድለይ!” ኢለን ብቓላተን 
ገጨባኣ።
“ወይለ’ዛደ፡ ምስ ጸላኢ ኮይኑ ኢዱ 

ዝሓወሰ ድኣ ጋሕ ይበል ግዲ!” በለታ። 

                                      ይቕጽል    ይቕጽል



ሓዳስ   ኤርትራ 5 ግንቦት 2023 - ገጽ 5መበል 32 ዓመት ቁ.212

ዝኽሪ ሚያዝያ 
ግዝኣተ ሕጊ - ባህሊ ህዝቢ ኤርትራ

   ከምቲ ኣብ መእተዊ ናይዚ ጽሑፍ’ዚ 
ዝተገልጸ፡ እዛ ዝተፋነናያ ወርሒ ሚያዝያ፡ 
ኣብ ታሪኽ ህዝቢ ኤርትራ ብኽልተ 
ዓቢ ታሪኻዊ ፍጻመታት ትዝከር። በቲ 
ኣብ 1993 ዝተኻየደ ልኡላውነት ህዝቢ 
ኤርትራ፡ ብድምጺ ህዝቢ ሕጋውነቱ 
ዝደርዓሉ እጹብ ድንቂ ፍጻመን በቲ 
ኣብ 2002፡ ድሕሪ ሓያል ወተሃደራዊን 
ሕጋዊን መኸተ፡ ጉዳይ ዶብ ኤርትራን 
ኢትዮጵያን ሕጋዊ ብይን ዝረኸበሉ 
ዓወትን። 

  ቅድሚ 30 ዓመት፡ ካብ 23-25 
ሚያዝያ 1993 ዝነበረ መዓልታት፡ 
መላእ ህዝቢ ኤርትራ ኣብ ውሽጢን 
ወጻኢን፡ ነቲ መሪር ቃልሲ ኣሕሊፉ፡ 
ረዚን መስዋእቲ ከፊሉ፡ ብኣንጸባራቒ 
ወተሃደራዊ ዓወት ዘረጋገጾ ሰብኣዊን 
ሃገራዊን መሰሉ፡ ኣብ ቅድሚ 
ኣህጉራውያን ተዓዘብቲ፡ ረፈረንዱም 
ብምክያድ፡ ብድምጹ ሕጋውነቱ ኰሊዑ፡ 
ናጽነቱን ልኡላውነቱን ከም ህዝቢን 
ሃገርን ብዕሊ ዘረጋገጸሉ፡ ፍስሃ ወ ሰላም 
ዝዓሰሎ ታሪኻዊ ቅንያት እዩ ነይሩ። 
    ኣብ ካልኣይ ክፋል ናይዚ 

ጽሑፍ’ዚ ከምዝተገልጸ፡ ግዝኣተ ሕጊ፡ 
ባህሊ ህዝቢ ኤርትራ’ዩ። ኣብ ስነኣእምሮ 
ህዝቢ ኤርትራ፡ ዓሚቚ ሰረት ዘለዎ፡ 
ንዘመናት ተዀስኲሱ ዝተሃንጸ ባህልን 
ልምድን ድማ እዩ። ህዝቢ ኤርትራ ኣበየ 
ከባቢኡ ጽሑፍን ዘይጽሑፍን ሕግታት 
ዝነበሮ፡ ብሕግታት እንዳባ እናተዳነየ፡ 
ንሕጊ እናተማእዘዘ፡ ብስልጡን ኣገባብ 
ዝመሓደር ዝነበረ ስልጡን ህዝቢ’ዩ። 
እንተኾነ፡ እዚ ዘይናቱ ዘይደሊ፡ ዓመጽን 
ጎነጽን ዘይፈቱ፡ ብሕጊን ስርዓትን 
ምንብባር ዝልማዱ ስልጡን ህዝቢ፡ 
ሕማቕ ናይ ታሪኽ ኣጋጣሚ ኮይኑ፡ 
ኣብ ታሪኹ፡ ግዝኣተ ጫካ ብዝእምነቶም 
ተጻባእቲ፡ ቀጻሊ ወራራትን ዝምታን፡ 
ኣንጻር ባህርያቱ ዝኾነ ከቢድ ዓመጽን 
ርግጸት ሕጊን’ዩ ገጢምዎ። 
  ሓደ ካብ ደረኽቲ ረቛሒታት 

ናይቲ ዓመጽ፡ ዓይኒ ገበትቲ ዝስሕብ 
ጂኦግራፊያዊ ኣቀማምጣን ጸጋታትን 
ኤርትራ ምዃኑ ርዱእ እዩ። ኤርትራ 
ዝነውሐ ገምጋም ናይቲ ቀንዲ ኣህጉራዊ 
ንግዳዊ መስመር ዝኾነ ቀይሕ ባሕሪ 
ስለእትውንን፡ ብፍላይ ድሕሪ 
ምዝርዛር ኤውሮጳዊ መግዛእቲ ጉዳይ 
ልኡላውነታ መዋገዪ ረብሓታት ናይቶም 
ነዚ ወሰናስን’ዚ ኪቈጻጸሩ ዝደልዩ ርእሰ 
ሓያላን እዩ ኮይኑ። በዚ ድማ’ዩ፡ ኣብ 
መፋርቕ ዝሓለፈ ዘመን፡ ሃገራት ኣፍሪቃ 
ካብ መግዛእቲ ኣብ ዝላቐቓሉ ዝነበራ፡ 
ግሎባዊ ስትራተጂ ርእሰ ሓያል ኣመሪካ፡ 
ንኤርትራ ብስም ፈደረሽን ኣብ ትሕቲ 
መግዛእቲ ኢትዮጵያ ብምቑራን፡ ናብ 
ኢትዮጵያ ክትጥቕለል ፈሪድዋ። 
    ህዝቢ ኤርትራ፡ ከምቲ ባህሉ፡ ኣብ 

ዓለማዊ ሕጊ ብዘሕደሮ ጽኑዕ እምነት፡ 
ነዚ ዓመጽ’ዚ፡ ፈለማ ብሕጋዊን ሰላማዊን 
ኣገባብ’ዩ ተቓዊምዎ። ዝረኸቦ መልሲ 

9ይን መወዳእታን ክፋል

ግን ብኣንጻሩ’ዩ ነይሩ። ገዛእቲ ኢትዮጵያን 
ጎይቶቶምን፡ ንሕቶ መሰል ህዝቢ ኤርትራ፡ 
ብስነ-ሞጎት ሓይሊ ኪደቚስዎ ሃቂኖም። 
እቲ ካብ ኩሉ ዘገርም ከኣ፡ ወካሊ 
ማሕበረሰብ ዓለም ሕቡራት ሃገራት፡ እቲ 
ባዕሉ ዚወሰኖ ብይን ፈደረሽን ተጣሒሱ፡ 
ቅሉዕ ዓመጽ እናተፈጸመ፡ ዓይኑ ዓሚቱ፡ 
ከምዘይረኣየ ኪኸውን ምምራጹ እዩ። በዚ 
ድማ ህዝቢ ኤርትራ፡ መሰል ርእሰ ውሳነኡ 
ንምርግጋጽ ብዘይካ ዕጥቃዊ ቃልሲ ካልእ 
ኣማራጺ ኣይተሓድገሉን። ኣብ ባሕቲ 

መስከረም 1961 ከኣ፡ ነቲ ኣብ 40ታትን 
50ታትን ንመሰል ርእሰ ውሳነኡ ዘካየዶ 
ሕጋዊ፡ ሰላማዊን ፖለቲካዊን ቃልሲ፡ ናብ 
ካልእ ዝተፈልየ ምዕራፍ ብምስግጋር፡ 
ብገዛእ ቅልጽሙ ብብረታዊ ቃልሲ 
መሰሉ ኬረጋግጽ፡ ንነዊሕን መሪርን 
ብረታዊ ተጋድሎ ነቒሉ።
   ምጅማር ብረታዊ ቃልሲ፡ ቀዳሞት 

ኤርትራውያን ተጋደልቲ፡ ሰንደቕ ሃገራዊ 
ቃልሲ ብምልዓል፡ ሕድገት ዘየፍቅድ 
ውሳነ ህዝቢ ኤርትራ ንናጽነት ዘግሃዱሉ 
እኳ እንተነበረ፡ ከም ዝኾነ ታሪኻዊ 
መስርሕ፡ እቲ ቃልሲ፡ ካብ ፈለማ፡ ዓወት 
ዘጐናጽፍ ብቕዓት ኣማሊኡ ኣይነቐለን። 
በዚ ምኽንያት ህዝቢ ኤርትራ ሃገራዊ 
ቃልሲ ኬዐውት ዝኽእል ብቑዕ ውድብ 
ንምፍጣር፡ ብርሱን ውሽጣዊ ቃልሲ 
ክሓልፍ ግድን’ዩ ነይሩ። በዚ ውሽጣዊ 
ቃልሲ’ዚ ዝተፈጥረ መሪሕ ውድብ 
ህዝባዊ ግንባር ከኣ፡ ነቲ ቃልሲ ከዐውት 
ዝኽእል ቅኑዕ መኣዝን ብምትሓዝ፡ 
ንመላእ ህዝቢ ዜስመረን ሓድነቱ 
ዜትረረን ሰፊሕ ናይ ቃልሲ ባይታ 
ብምፍጣር፡ ሓደ ካብ ዓበይቲ ሓርነታዊ 
ምንቅስቓሳት ዓለምና ክኸውን በቒዑስ፡ 
ህዝቢ ኤርትራ ብዙሕ ዋጋ ዝኸፈለሉ 
ቃልሲ ብኣንጸባራቒ ዓወት ኣብ ምዕራፉ 
ኣብጺሕዎ። 
   ህዝቢ ኤርትራ ኣብ ቀጽሪ ህዝባዊ 

ግንባር ተጠርኒፉ ነዊሕን መሪርን ቃልሲ 
ኣብ ዘካየደሉ እዋን፡ ኣብ መንጎ ኩሉ 
ክፋላት ሕብረተሰብ ኤርትራ፡ ብዘይ 
ኣፈላላይ ሃይማኖት፡ ጾታ፡ ቀቢላ፡ ቋንቋ፡ 
ባህሊን ማሕበራዊ ቦታን ልዑል ስኒትን 
ጥምረትን ብምንዳቕ፡ ኩሎም ዜጋታት 
ከም ዕላማ ዝወስድዎ፡ ዝኣምንሉ፡ 
ዝምርሕሉ፡ ዝከላኸልሉን ዝስውኡሉን 
መትከላት ብምምዕባል፡ ብመንነቱ 
ዝሕበን፡ ኣብ ገዛእ ሰብኣዊ ዓቕሙ 

ልዑል ምትእምማን ዘለዎ፡ ብርቱዕ ህዝባዊ 
ስነኣእምሮ ክፈጥር በቒዑ እዩ። ነቲ ዓለም 
ዘይከኣል ዝበለቶ ቃልሲ ኣንጻር ሓያላን 
ከምዝከኣል ዝገበረ ከኣ፡ ብቐንዱ እዚ 
ክብርታት’ዚ እዩ። 
   ኣብቲ ህዝቢ ኤርትራ ንናጽነቱ 

ዝቃለሰሉ ዝነበረ ነዊሕ ዓመታት፡ ስቕታ 
ማሕበረሰብ ዓለምን ደገፍ ኣሳሰይቲን 
ዘሻደኖም ስርዓታት ኢትዮጵያ፡ ኣብ ልዕሊ 
ሰላማዊ ህዝቢ ኤርትራ ብዙሕ ግፍዒታት 
እዮም ፈጺሞም። እንተኾነ ግፍዒታቶም 
ንህዝቢ ኤርትራ ኣርዒዱ ከንበርክኾ 
ኣይከኣለን። ንሰውራ ኤርትራ ውዒልና 
ሓዲርና ክንድምስሶ ኢና ዝብል ግጉይ 
ቅማረ ስለዝነበሮም ከኣ፡ ጉዳይ ኤርትራ 
ብስልጡንን ሕጋዊን መገዲ ንምፍታሕ 
ዘርኣይዎ ቅሩብነት ወይ ዝወሰድዎ 
ተበግሶ ኣይነበረን። ምርጫኦም 
ንፍትሓዊ ሕቶ ህዝቢ ኤርትራ 
ብወተሃደራዊ ሓይሊ ምጭፍላቕን ዳግም 
ከምዘይልዓል ምግባርን ጥራይ ስለዝነበረ፡ 
ዘይተኣደነ ሓገዝ ርእሰ-ሓያላን ኣመሪካን 
ሕብረት ሶቭየትን እናሰነቑ ነዊሕ 
ተረባሪቦም። ብኣንጻሩ ህዝቢ ኤርትራ፡ 
መሰሉ ንምርግጋጽ፡ ብረት ኣልዒሉ ኣብ 
ዚምክተሉ ዚነበረ ግዜ እውን እንተኾነ፡ 
ጉዳይ ኤርትራ ብሰላማዊን ሕጋዊን 
ኣገባብ ኪፍታሕ ደጋጊሙ ካብ ምጽዋዕ 
ኣይተቘጠበን። መሪሕ ውድብ ህዝባዊ 
ግንባር፡ ኣብ ሕዳር 1980 ዓ.ም. ዘቕረቦ 
እማመ ረፈረንዱም ሓደ መርኣያ ናቱ 
እዩ። ሰማዒ እዝኒ ግን ኣይረኸበን። 
   ኣብ መወዳእታ ግዳ፡ ኩሉ ተፈቲኑ፡ 

ስነ-ሞጎት ሓይሊ ንሓቂን ፍትሒን ከጥፍእ 
ኣይተኻእሎን። ወተሃደራዊ ዕንደራ 
ገዛእቲ ኢትዮጵያን ዘራያቶምን ድማ 
ኣብ መኸተ ፍትሒ መኺኹ። ህዝቢ 
ኤርትራ፡ ኣብ ዓለምና ሒደት መዳርግቲ 
ጥራይ ብዘለዎ ኣንጸባራቒ ወተሃደራዊ 
ዓወት፡ ብገዛእ ቅልጽሙ፡ ኣኽሊል ሓርነቱ 
ደፊኡ። እንተኾነ ህዝቢ ኤርትራ፡ እምነቱ 
ኩሉሳዕ ኣብ ሕጊ’ዩ ዝነበረ። ክንዲ ዚኾነ፡ 
ድሕሪ’ዚ ኣዝዩ ዘዂርዕ ዓወት’ዚ እውን 
ብሓይሉ ኣይተነየተን። ብገዛእ ፍቓዱ፡ 
ኣህጉራውያን ተዓዘብቲ ዚሳተፍዎ 
ህዝባዊ ረፈረንዱም ዓዲሙ፡ ብምዕሩግን 
ስልጡንን ኣገባብ፡ 99.8% “እወ 
ንናጽነት” ብምድማጽ፡ ነቲ ብተኣምራታዊ 
ወተሃደራዊ ቅያ ዘረጋገጾ ናጽነቱን 
ልኡላውነቱን ኰሊዑ፡ ግቡእ ሃገራዊ 
ክብሩ ኣረጋጊጹ።
    ውጽኢት ረፈረንዱም ኣብ 

ዝተገልጸሉ ቅንያት፡ ናይ ሽዑ ዋና ጸሓፊ 
ግዝያዊ መንግስቲ ኤርትራ ተጋዳላይ 
ኢሳይያስ ኣፈወርቂ፡ “ህዝቢን ሃገርን 
ኤርትራ ድሌቶም ብሕጋዊን ሰላማዊን 
መገዲ ከይገልጹ ንነዊሕ ዓመታት 
ተሓሪምዎም ጸኒሑ እዩ። በዚ ከኣ ከቢድ 
ዕንወት ዘስዓበ ነዊሕ ኲናት ተኻይዱ። 
እዚ ረፈረንዱም’ዚ እምበኣር፡ ኣብ ክንዲ 
ድሌት ህዝብታት ንምዕምጻጽ ሓይሊ 
ምጥቃም፡ ጉዳያት ብፖለቲካዊን ሰላማዊን 

መገዲ ምፍታሕ ስልጡን ኣገባብ ምዃኑ 
ንኹሉ ትምህርቲ ዚህብ’ዩ” ኪብል 
ገሊጹ ነይሩ። ብርግጽ ድማ ዓቢ 
ትምህርቲ እዩ። ስነ-ሞጎት ሓይሊ፡ 
ጉዳያት ኪሓላልኽን ኬምርርን 
እንተዘይኮይኑ፡ ፍታሕ ዘምጽእ 
ከምዘይኮነ፡ ኣብ ዞባናን ኣብ 
ዝተፈላለየ ከባቢታት ዓለምናን 
እንርእዮ ዘለና ነውጺን ዕግርግርን 
ምስክር እዩ።

  እዚ ኣብ ታሪኽ ህዝቢ ኤርትራ 
ዓቢ ፍጻመ ዚኾነ ረፈረንዱም፡ 
ኣብ ግዜኡ፡ ዘመሓላልፎ ሓቂ 
እንተነይሩ እምበኣር፡ ሓቂን 
ፍትሒን፡ ጸኒዑ ዚቃለሰለን ንቑሕ 
ህዝቢ ክሳብ ዝረኸባ፡ ብስነ-ሞጎት 
ሓይሊ ክድፈና ከምዘይክእላ 
እዩ። እንተኾነ ድሕሪ ውድቀት 
ስርዓት ደርግ ብደገፍ ህዝቢ 
ኤርትራን መሪሕ ውድቡን 
መንበረ ስልጣን ኣዲስ-ኣበባ 
ዝተክአ ስርዓት ወያነ እውን፡ ካብዚ ዓቢ 
ተሞኩሮ’ዚ ኣይተማህረን። ሕጊ ኣልቦነት 
ቀዳሞት ገዛእቲ ኢትዮጵያ ወሪሱ፡ ብስነ-
ሞጎት ሓይሊ፡ ዓመጽ ኣብ ልዕሊ ፍትሒ 
ከዐውት፡ ካብ 1998-2000 ኣብ ዝነበረ 
ክልተ ዓመታት ብዶብ ኣሳቢቡ ንህዝቢን 
ሃገርን ኢትዮጵያ ዝለከመ ከቢድ 
ቅዝፈትን ዕንወትን ዘኸተለ መጠነ ሰፊሕ 
ወራራት ኣካይዱ። ግን ኣይሰለጦን። 
ህዝቢ ኤርትራ፡ በቲ ፍሉጥ ናይ መኸተ 
ያታኡ፡ ነቲ ገዚፍ ወተሃደራዊ ዕንደራ 
ኣምኪኑ፡ ከምቲ ልማዱ፡ ንስርዓት ወያነ 
ከይፈተወ ኣብ ሕጊ ከምዝደንን ገይሩዎ።
 እቲ ስርዓት ወያነ ከም መመሳመሲ 

ዘቕረቦ ጉዳይ ዶብ፡ ኣብ ሕጋዊ 
መጋባኣያ ቀሪቡ ብ13 ሚያዝያ 2002 
ብይን ተዋሂብዎ። ወርሒ ሚያዝያ 
ድማ ዳግማይ ንልዕልና ሕጊ መስኪራ። 
እንተኾነ መስርሕ ዳንነት ፍትሒ ምስ 
ኣድመጸ እውን እንተኾነ፡ ስርዓት ወያነን 
ደገፍቱን ልዕልና ሕጊ ክቕበሉ ትብዓት 
ኣየርኣዩን። ኣብ ውዱእ ጉዳይ፡ ካብ 
ፈጽሚ ሕጊ ክሃድሙ ነዊሕ ኣዕለቢጦም። 
የግዳስ ካብ ሕጊ ንምህዳም ዝተገብረ 
ኩሉ ዓይነት ፈተነታት፡ ዘዋጽእ ኮይኑ 
ኣይተረኽበን። ግዜ ድማ ናቱ መልሲ 
ሒዙ መጺኡ። ምስቲ ኣብ ኢትዮጵያ 
ዝተኸስተ ፖለቲካዊ ለውጢ ተኣሳሲሩ፡ 
እቲ ንሰላምን ምትሕብባርን ህዝብታት 
ኤርትራን ኢትዮጵያን ዓንቃጺ ኮይኑ 
ዝጸንሐ ኩነታት ተቐይሩ፡ መንግስቲ 
ኢትዮጵያ፡ ስምምዕ ኣልጀርስን ብኡ 
መሰረት ዝተዋህበ ብይንን ብዘይ ቅድመ-
ኩነት ክትግበር ብምውሳን፡ ነቲ ዝጸንሐ 
ኩነተ-ኣይሰላም ኣይ-ኲናት ዘብቅዐ 
ታሪኻዊ ስጉምቲ ወሲዱ። ዓመተ 2018 
ድማ፡ ድሕሪ ኣስታት 20 ዓመት ሕጋዊ 
መኸተ ውዒሉ ሓዲሩ ተዓዋቲ ምዃኑ 
መስኪራ።
   ህዝብታት ኤርትራን ኢትዮጵያ 

በቲ ንረብሓ ግዳማውያን ሓይልታት 
ከገልግል ዝተሃንደሰ ስትራተጂ፡ ከቢድ 
ጉድኣት ወሪዱዎም፡ ገዚፍ ናይ ግዜን 
ዕድላትን ክሳራ ገጢምዎም’ዩ። ድሕሪ’ዚ 
ኹሉ ጸገም፡ ድሕሪ ናይ ኣስታት 20 
ዓመታት ኩነተ ተጻብኦ ኣብ ኢትዮጵያ 
ናይ ስርዓት ለውጢ መጺኡ፡ ህዝብታት 
ኤርትራን ኢትዮጵያን ናብ ሓድሽ ናይ 
ታሪኽ ምዕራፍ ኣብ ዝተሰጋገርሉ እዋን፡ 
ኩሎም ደለይቲ ጽቡቕ፣ “ደጊም ቀርኒ 
ኣፍሪቃ፡ ካብ ጸልማት ዘመን ወጺኡ፡ 

ትስፉው መጻኢ ናብ ዘማዕድወሉ 
መድረኽ ክድይብ’ዩ” ዝብል ተስፋ 
ኣሕዲሮም ነይሮም። ብርግጽ ድማ፡ 
ንዞባዊ ፖለቲካዊን ቁጠባዊን ውህደት 
ባይታ ዘጣጥሕ፡ ሰፊሕ ዕድል ተፈጢሩ 

ነይሩ’ዩ። የግዳስ ዘራጊ ከሎ ጽሩይ 
ማይ ምስታይ ዝከኣል ኣይኮነን። እቲ 
ብቑጥዐ ህዝቢ ኢትዮጵያ ካብ ስልጣን 
ዝተኣልየ ጉጅለ ወያነ፡ ብምትብባዕ ናይ 
ቀደም ኣሸቀልቱ ኣመሪካን መሻርኽታን 
ብዝፈጠሮ ህውከት፡ ህዝብታት ቀርኒ 
ኣፍሪቃ ተስፋ ዘንበሩሉ ሓድሽ ምዕራፍ 
ናብ ካልእ ቅልውላው ኣትዩ። እዚ 
ግዝያዊ ዕንቅፋት’ዚ ምስቲ ኣብ ዝሓለፈ 
80 ዓመት ህዝቢ ኤርትራ ዝሰገሮ ከቢድ 
ብድሆታት ብምንጽጻር፡ ከቢድ ኣይኮነን። 
ነዊሕ ኣብ ዘይኮነ ግዜ ተሰጊሩ፡ ኣብ ዞባና 
ዝተኸስተ ሓድሽ ምዕራፍ፡ ናብ ዝሓሸ 
ኩነት ክሰጋገር ምዃኑ ድማ ኣየማትእን። 
  እንተ ሓንካሪ ተራ ምምሕዳር 

ኣመሪካ ኣብ ቀርኒ ኣፍሪቃ፡ ኣካል 
ናይቲ ኣመሪካ ኣብ ኩሉ ከባቢታት 
ዓለም እትፍጽሞ፣ ህዝቢ ዓለም ብዓይኑ 
ዝዕዘቦ ዘሎ መኣዝኑ ዝሰሓተ ስትራተጂ 
እዩ። ብምዝራግ ሰላምን ርግኣትን ቀርኒ 
ኣፍሪቃን ከም ውጽኢቱ ተፈጢሩ 
ዘሎ ዘሕዝን ፖለቲካዊን ሰብኣዊን 
ቅልውላውን ቅድሚ ዝኾነ ካልእ 
ተሓታቲ ከኣ ምምሕዳር ኣመሪካ 
እምበር ካልእ ኣይኮነን።

ሎሚ ኣብ ERI-TV
ሰዓት	 መደብ

12፡00	 ሃገራዊ መዝሙር
12፡02	 ድራማ
12፡30	 ዜና(ትግርኛ)
12፡50	 ዜና ስፖርት
12፡55	 ማህደር
13፡30	 ዜና(ዓረብ)
13፡45	 ሄሎ ደባይዋ ቀጥታ
15፡30	 ዶክመንታሪ
16፡00	 መደብ   ሞዛይክ   
         1ይክፋል
17፡00	  ዜና(ትግርኛ)
17፡15	  ደርፊ
17፡30	  ዜና(ዓረብ)
17፡40	  መደብ   ሞዛይክ           
          2ይክፋል   
19፡30	  እትመትሲት-ኮም
20፡00	  ዜና (ትግረ)
20፡15	  ቴራብ ቀጥታ 
21፡00	  ዜና ትግርኛ
21፡25	  ፊልም በርሀ በዓል ርስቲ
22፡00	  ዜና (ዓረብ)
22፡10	  ፍኖተ ሂወት
22፡30	  ዜና (እንግሊዝ)
22፡40	  እንዳ ዝማም

ሰሎሙን በርሀ



ሓዳስ   ኤርትራ 5 ግንቦት 2023 - ገጽ 6መበል 32 ዓመት ቁ.212

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ኮማዊ ቤት-ፍርዲ ፓራዲዞ

ኣቶ ቢንያም በረኸት ፍረዝጊ፡ ኣደይ 
ኢትዮጵያ ዘወልዲ ተኪኤ ስለዝዓረፈት፡ 
ኣነ ጥራይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን5/6/2023 

ኣብ ቤ/ፍ ይቕረብ። 

ቤት-ፍርዲ ዞባ ደቡብ 
ደቀምሓረ

ፋጥማ መሓመድ ሳልሕ ምባል ተሪፉ፡ 
ሑሩያ መሓመድ ሳልሕ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን1/6/23 ኣብ ቤ/ፍ 1ይ 
መጋባእያ ይቕረብ።

ኮማዊ ቤት-ፍርዲ ደቀምሓረ

ከሳሲት ወ/ሮ ጽገሃንስ ክፍሎም ምራጭ፡ 
ተኸሳሲ ኣቶ ዑቕባማርያም ኣረጋዊ 
ገረህላሰ፡ ናይ ሓዳር ክሲ ቀሪቡልካ 
ስለዘሎ ስለዘሎ፡ ብኣካል ወይ ብሕጋዊ 
ወኪል ን16/5/23 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ከሳሲት ወ/ሮ ነብያት ወልደሃንስ በርሀ፡ 
ተኸሳሲ ኣቶ ተስፋይ ፍስሃየ ገብረእየሱስ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን16/5/23 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ኮማዊ ቤት-ፍርዲ ሰገነይቲ

ወ/ሮ ኤልሳ በኹረጼን በርሀ፡ በዓል-ቤተይ 
ከሰተ ገብሩ ከበዶም ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 5 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን16/5/23 
ኣብ ቤ/ፍ ይቕረብ።

ወ/ሮ ተኽኣ እማን ሃብተገርግሽ፡ በዓል-
ቤተይ ኣቶ ፍስሃየ በራኺ ድራር 
ስለዝዓረፈ፡ንዓይ ናይ መጻምዲ መሰለይ 
ይተሓለወለይ፡ 5 ደቁ ድማ ኣብ ዝንቀሳቐስ 
ይኹን ዘይንቀሳቐስ ሃብቶም ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን22/5/23 ኣብ ቤ/ፍ 
ይቕረብ።

ቤት-ፍርዲ ዞበ ደቡብ ሰንዓፈ

ዮሴፍ ከሰተ ወልደገብሪኤል ምባል ተሪፉ፡ 
ብንያም ከሰተ ወልደገብሪኤል ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን9/5/23 ኣብ ቤ/ፍ ይቕረብ።

ኮማዊ ቤት-ፍርዲ ክሳድ 
እምባ ን/ዞባ ሰንዓፈ

ተስፋመስቀል ገረማርያም ካሕሳይ፡ ወደይ 
ተጋ/ኣንጎሶም ተስፋመስቀል ገረማርያም 
ስለዝተሰወአ፡ ሓዳር ይኹን ውላድ 
ስለዘይብሉ፡ ኣብ ዝንቀሳቐስ ይኹን 
ዘይንቀሳቐስ ንብረት ኣነ ወራሲ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን30/5/23 ኣብ ቤ/ፍ ይቕረብ።

ከሳሲት ጽገ ኣብርሃ ኣለመ፡ ተኸሳሲ 
ክፍላይ ኣርኣያ ኣስገዶም፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን30/5/23 ኣብ ቤ/ፍ ቅረብ።

ኮማዊ ቤት-ፍርዲ ሰንዓፈ

ወ/ሮ ቅዱሳን ሃይሉ ባይሩ፡ በዓል ቤተይ 
ኣብርሃም ሃይሉ ገብረ ስለዝተሰውአ፡ ንዓይ 
ናይ መጻምዲ መሰለይ ይተሓለወለይ፡ 
7 ደቀይ ድማ ኣብ ዝንቀሳቐስ ይኹን 
ዘይንቀሳቐስ ንብረት ይኹን ገንዘብ  
ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን18/5/23 
ኣብ ቤ/ፍ ይቕረብ።

ኮማዊ ቤት-ፍርዲ ዳንባ-ምጭ

ኣቶ የማነ ታፈረ ገብረሚካኤል፡ ኣደይ 
ኣለፈሽ ገ/መድህን ሃይለማርያም 
ስለዝዓረፈት፡ ኣነ ምስ 1ሓፍተይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን28/5/23 ኣብ ቤ/ፍ ይቕረብ።

ቤት ፍርዲ ዞ/ሰ/ቀይሕ ባሕሪ 
ጊንዳዕ

ስዕዲ ሳልሕ እድሪስ ምባል ተሪፉ፡ ሳዕድያ 
ሳልሕ እድሪስ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን25/5/23 
ኣብ ቤ/ፍ ይቕረብ።

ቤት-ፍርዲ ዞ/ሰ/ቀይሕ ባሕሪ 
ባጽዕ

ጠይባ ዑስማን ኢድሪስ፡ ትሕቲ ዕድመ 
ወደይ ሙራድ ሓምድ መሓመድ ምባል 
ተሪፉ፡ ዓብዱሰላም ሓምድ መሓመድ 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን20/5/23 ኣብ ቤ/ፍ 
ይቕረብ።

ራህዋ ምላታ ምባል ተሪፉ፡ ራህዋ ብልሃቱ 
ተድላ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን26/5/23 ኣብ ቤ/ፍ 
ይቕረብ።

ቤት-ፍርዲ ዞባ ዓንሰባ ከረን

ሑርያ መሓመድዑስማን መሓመድሓቢብ 
ምባል ተሪፉ፡ ሱመያ መሓመድዑስማን 
መሓመድሓቢብ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን18/5/23 
ኣብ ቤ/ፍ ይቕረብ።

ሓምድ መሓመድ ኣሕመድ እድሪስ 
ምባል ተሪፉ፡ ሓምድ ዓብደልቓድር 
ማሕሙድ እድሪስ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን29/5/23 
ኣብ ቤ/ፍ ይቕረብ።

ወ/ሮ ወይኒ ኢዮብ ሃብተማርያም፡ ኣቶ 
እስቲፋኖስ ብርሃነ ኣብርሃም፡ ብዛዕባ ትሕቲ 
ዕድመ ወድኻ ኖህ እስቲፋኖስ ብርሃነ 
ብዝምልከት ብቤተ ዘመድ ሽማግለታት 
ንወ/ሮ ወይኒ ኢዮብ ሃብተማርያም 
ዝተወሃበ ናይ ሞግዚት ሽመት ይጽደቐለይ 
ስለዝበለት፣ ን22/5//23 ኣብ ቤ/ፍ ቅረብ። 
እንተዘይቀሪብካ፡ ጉዳይ ኣብ ዘየለኻሉ 
ክረአ ምዃኑ ነፍልጥ።

ወ/ሮ ሰላማዊት ዮውሃንስ ኢያሱ፡ ኣቶ 
እስቲፋኖስ ብርሃነ ኣብርሃም፡ ብዛዕባ ትሕቲ 
ዕድመ ወድኻ ዮኣብ እስቲፋኖስ ብርሃነ 
ብዝምልከት ብቤተ ዘመድ ሽማግለታት 
ንወ/ሮ ሰላማዊት ዮውሃንስ ኢያሱ 
ዝተወሃበ ናይ ሞግዚት ሽመት ይጽደቐለይ 
ስለዝበለት፣ ን22/5//23 ኣብ ቤ/ፍ ቅረብ። 
እንተዘይቀሪብካ፡ ጉዳይ ኣብ ዘየለኻሉ 
ክረአ ምዃኑ ነፍልጥ።

ኮማዊ ቤት-ፍርዲ ከባቢ 03 
ከረን

ኣቶ ምንዳል ነስረዲን ገብረክርስቶስ፡ 
ሓፍትና ኣመተ ነስረዲን ስለዝዓረፈት፡ ኣብ 
ዝንቀሳቐስ ይኹን ዘይንቀሳቐስ ንብረት 
ሃብቲ ኣነ ምስ 3 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን28/5/23 ኣብ ቤ/ፍ ይቕረብ።

ኮማዊ ቤት-ፍርዲ ከባቢ 02 
ከረን

ወ/ሮ ኤልሳ ሰረቐብርሃን ገብረሚካኤል፡ 
በዓል-ቤተይ ሓጎስ ዓንደጽዮን ዘምሉ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 6 ደቅና ድማ ኣብ 
ቀዋምን ተንቀሳቓስን ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን26/5/23 ኣብ ቤ/ፍ ይቕረብ።

ኮማዊ ቤት-ፍርዲ ዓሊግድር

ወ/ሮ ሰናይት ተስፋገርግሽ፡ ወደይ ሳሚኤል 
እስቲፋኖስ ተኽለ ስለዝተሰወአ፡ ሓዳር 
ይኹን ውላድ ስለዘይብሉ፡ ኣነ ወራሲቱ 
ምዃነይ ይረጋገጸለይ ስለዝበለት፣ ዝቃወም 
እንተሎ፡ ን14/5/23 ኣብ ቤ/ፍ ይቕረብ።

ኮማዊ ቤት-ፍርዲ ዞባ ጋሽ 
ባርካ ባረንቱ

ትሕቲ ዕድመ ሜሮን ፍረዝጊ ወልዳይ 
ብመንገዲ ሕጋዊ መጉዚቱ ወ/ሮ 

ኣነ ወ/ሮ ኣበባ ጸጋይ መኮነን ዝተበሃልኩ፡ ብስም ወላዲና ነ/ሄር ጸጋይ መኮነን 
ዝተመዝገበ ዋንነቱ ቀዋሚ ንብረት ገዛ፡ ብናይ ኮምሽን ምጽራይ ኣባይቲ ምስክር 
ወረቐት ቁጽሪ 105514 መ/ቁ 124653 ዝተረጋገጸ፡ ኣብ ምም/ ከባቢ ገጀረት 
ዝርከብ ቁ/ሎታ 84 ፓርሰል ቢ-ስፍሓቱ 606.26 ት/ሜትር ዝኾነ፡ ናብ ስም 
ወረስቲ ከሰጋግር ስለዝደለኹ፡ ኣብ ጋዜጣ ሓዳስ ኤርትራ ተኣዊጁ። ዝቃወም 
እንተሎ ካብ ዝምልከቶ ቤት ፍርዲ ወይ መንግስታዊ ኣካል፡ ሕጋዊ መአገዲ ኣብ 
ውሽጢ ሓደ ወርሒ (30) ናብ ቤት ጽሕፈት ፓብሊክ ኖታሪን ቤት ጽሕፈት 
ሃገራዊ ካዳስተርን የቕርብ።

ወ/ሮ ኣበባ ጸጋይ መኮነን

ፍትሓዊት ዓንደመስቀል ደብሩ ኣቢሉ፡ 
ስመይ ሜሮን ፍረዝጊ ወልዳይ ምባል 
ተሪፉ፡ ሜሮን ዘርእዝጊ ወልደኣብ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን19/5/23 ኣብ ቤ/ፍ ይቕረብ።

ቤት-ፍርዲ ዞባ ተሰነይ

ኣቶ ተወልደብርሃን ዘርእስላሴ ሰምሃራይ፡ 
ስም ኣደይ ዑቕባማርያም ሞሳዝጊ በኺት 
ምባል ተሪፉ፡ ለተብርሃን ሞሳዝጊ በኺት 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን27/5/23 ኣብ ቤ/ፍ ይቕረብ።

ኣብ ከተማ ደቀምሓረ ብስም ነፍ/ሄር ጸጋይ በርሀ ክፍለ ብምስክር መወከሲ ቁጽሪ 
530077 ቁ/ምስክር 530198 ዝተመዝገበ ናይ ገዛ ሊብሬቶ ስለዝጠፍኣኒ፡ ብዕዳ 
ሒዘዮ ወይ ረኺበዮ ዝብል እንተሎ፡ ብቁጽሪ ተሌፎን 07167849 ክትሕብሩኒ። 
እንተዘይኮይኑ ግን ኣብ ውሽጢ 30 መዓልታት መተካእታ ክሓትት ምዃነይ 
የፍልጥ።

ኣቶ ብጽኣምላኽ ጸጋይ በርሀ

ምስጋና

ብመስዋእቲ ኣዝየ ዘፍቅሮ ክቡር በዓል ቤተይ ገዲም 
ተጋዳላይ ኣምባሳደር ናፍዕ ሓሰን እድሪስ ኩርዲ 
ዝተሰመዓና መሪር ሓዘን እናገለጽና፣ ኣብ ገዛና 
ብምምልላስን ካብ ውሽጥን ወጻእን ብቴሌፎንን 
ደዊልኩም ዘጸናናዕኩምናን ኣብ ሃገረ ስዑድያ 
ዘቃበርኩምናን ሕሰም ኣይትርከቡ የቐንየልና 
እናበልና፡ ሓዘንና ከም ዝዓጸና ንገልጽ።

ብዓልቲ ቤቱ ወ/ሮ ዮርዳኖስ ካሳ ሃይለሚካኤል
ምስ ምሉእ ስድራቤት

ምስጋና

ብሞት ክቡር በዓል-ቤተይ ተስፎም ሃብተሚካኤል 
(ወዲ ጎጀ) ዝተሰመዓና መሪር ሓዘን እናገለጽና፣ 
ኣብ 4 ኣስመራ መካነ መቓብር ቤት-ጊዮርጊስ 
ዘቃበርኩምና፡ ኣብ ገዛና ብምምልላስን ካብ ውሽጥን 
ወጻእን ተሌፎን ብምድዋልን ዘጸናናዕኩምናን ናይ 
ሓዘንና ተኻፈልቲ ዝኾንኩምን ኩሉኹም የቐንየልና፡ 
ሕሰም ኣይትርከቡ እናበልና ምስጋናና ነቕርብ።

በዓልቲ-ቤቱ ወ/ሮ ለተብርሃን ሓድሽ
ምስ ምሉእ ስድራ ቤት

ምስጋና

ብዕረፍቲ ኣዚና እንፈትዋ ኣዴና ትበርህ 
ተስፋማርያም ሃብቱ ዝተሰመዓና መሪር ሓዘን 
እናገለጽና፣ ኣብ ተራእምኒ ዘቃበርኩምናን ንገዛና 
ብምምልላስን ካብ ውሽጥን ወጻእን ብቴሌፎንን 
ዘጸናናዕኩምናን ሕሰም ኣይትርከቡ ንብል።

ወዳ ማቱሳላ ተ/መድህን
ምስ ምሉኣት ስድራቤት

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቅድድም ብሽክለታ ዋንጫ ናጽነት ፈሊሙቅድድም ብሽክለታ ዋንጫ ናጽነት ፈሊሙ

ብምኽንያት መበል 32 ዓመት ናጽነት 
ዝተወደበ ቅድድም ብሽክለታ ዞባ ማእከል፡ 
ትማሊ ብተቐዳደምቲ ጁንየር ደቂ ተባዕትዮ 
ፈሊሙ። 
  እዞም ተቐዳደምቲ፡ ኣብ መስመር 

ኣስመራ - ወኪ - ዒላበርዕድ - ኣስመራ፡ 129 
ኪሎሜተር ሸፊኖም። ፈለማ፡ ኣብ ሰረጀቓ 
ኣብ መበል 20 ኪሎሜተር ተዳልያ ንዝነበረት 
ናይ ነጥብን ናይ ግዜ መቝሽሽ እተውህብን 
ቅጽበታዊ ውድድር፣ ዳኒኤል ርእሶም 
ካብ ደቡብ፡ ኤርሚያስ ዑቕባይ - ኤሪተል፡ 
ናትናኤል ጎይትኦም - ኣስቤኮ ተመራሪሖም 
ተዓዊቶሙላ።
  ኣብ መበል 40 ኪሎሜተር ኣብ 

ዓዲተከሌዛን ኣብ ዝነበረት ካልአይቲ ቅጽበታዊ 
ውድድር ከኣ፡ መዋእል ግርማይ ብውልቂ፡ 
መርሃዊ ዘሚካኤል - መደበር፡ ናሆም ኪዳነ 
ብውልቂ ሰለስተ፡ ክልተን ሓደን ነጥቢን 
ከምኡ’ውን ግዜ ከሲቦም። 

  ኣብ መወዳእታ ድማ፡ መድሃኔ ተኽለ ካብ 
ጋንታ ደቡብ ብገምጋም 36.6 ኪሎሜተር 
እናተሓንበበ ብ03 ሰዓት 31 ደቒቕን 11 

ካልኢትን ክዕወት እንከሎ፡ ብርሃነ መሓሪ 
ውልቂ፡ ሮቤል ዳዊት - ሰምበል፡ ኤርሚያስ 
ዕቕባይ - ኤሪተል፡ ሴም እዮብ - ሰምበል፡ 

ዳኒኤል እዮብ ካብ ጋንታ ደቡብ፡ ሮቤል 
ግርማይን ሳይሞን ጴጥሮስን - ደንደን፡ ማትሶላ 
ኤፍሬም - ኣስቤኮ፡ ሳይሞን ሰንጋል - ደንደን 
ክሳብ 10ይ ኣትዮም። 
  በዚ መሰረት፡ ብውህሉል ግዜ መድሃኔ 

ክመርሕ እንከሎ፡ ብርሃነ ብኽልተ ካልኢት፡ 
ሮቤል ብ27 ካልኢት ድሒሮም ይስዕብዎ። 
ብውህሉል ነጥቢ ከኣ፡ ብተኸታታሊ - መድሃኔ 
ብ11 ነጥቢ፡ ብርሃነን ኤርሚያስን ብተመሳሳሊ 
ትሽዓተ ነጥቢ ይስዕብዎ። ደንደን ድማ፡ ብ10 

ሰዓት 34 ደቒቕን 42 ካልኢትን ብጋንታ 
ክትመርሕ ከላ፡ ጋንታ ደቡብ ብ1 ደቒቕን 
46 ካልኢትን፡ ኣስቤኮ ብ02 ደቒቕን 09 
ካልኢትን ፍልልይ ይስዕበኣ።
  እዚ ውድድር፡ ሎሚ ኣብ መስመር 

ኣስመራ ወኪ - ዒላበርዕድ - ኣስመራ ብናይ 
ዓበይትን ትሕቲ 23 ዓመትን ብኽልቲኡ 
ጾታ ቀጺሉ ክውዕል ምዃኑ፡ ህዝባዊ ርክባት 
ሓቢሩ።

ሞድሪች፡ ንጋንታኡ ተስፋ ሂቡሞድሪች፡ ንጋንታኡ ተስፋ ሂቡ
ዝሓለፈ ሰሙን ድሕሪ ዘጋጠሞ መጉዳእቲ 

ንኽልተ ሳምንቲ ካብ ሜዳ ክርሕቕ 
ከምዝኽእል ዝተገልጸ ኣከፋፋሊ ሪያል 
ማድሪድ - ሉካ ሞድሪች፡ ትማሊ ልምምድ 
ብምግባሩ ንክለቡ ተስፋ ሂቡዋ። 
  መትኒ እዛ ጋንታ ዝኾነ ክሮኤሽያዊ - 

ሞድሪች፡ ሰሉስ ምሸት ብጂሮና 4ብ2 ኣብ 
ዝተሳዓሩሉ ጸወታ እዩ፡ ናይ ጭዋዳ መጉዳእቲ 
ኣጋጢምዎ ተቐይሩ ክወጽእ ተቐሲቡ። በዚ 
ከኣ፡ ንኽልተ ሳምንቲ ኣብ ናይ ተሃድሶ ግዜ 
ክጸንሕ ተገሚቱ ብምንባሩ፡ ካብ ፍጻመ ጸወታ 
ኮፓ ደል ረይን ቀዳማይ እግሪ ሻምፕዮንስ 
ሊግን ክበኵር ይኽእል እዩ ተባሂሉ ነይሩ። 
  ይዅን’ምበር፡ ሞድሪች፡ ቅልጡፍ ምዕባለ 

ንምርኣይ፡ ናብ ከተማ በልግረድ - ሰርቢያ 
ብምቕናዕ፡ “ትንግርተኛ ዶክተር” ንዝበሃል 
ፈላጥ ከምዝበጽሖ ይሕበር ኣሎ። በዚ ከኣ፡ 

ትማሊ ምስ ደቂ ጋንታኡ ሓቢሩ ልምምድ 
ከካይድ ስለ ዝተረኣየ፡ ገለ ተኣምራታዊ 
ምዕባለ/ምምሕያሽ ኣርእዩ ምህላዉ ይጽብጸብ 
ኣሎ። ጽባሕ ተወሳኺ መርመራ ብምግባር 
ድማ፡ ኣብዘን ወሰንቲ ግጥማት ኣበርክቶ 
ክህልዎን ዘይክህልዎን ክፍለጥ እዩ።
  ብዘይካ ሞድሪች፡ ድሕሪ ናይ ርብዒ ፍጻመ 

ጸወታ ሻምፕዮንስ ሊግ ካብ ሜዳ ርሒቑ 
ዝጸንሐ - ኣላባ፡ ትማሊ ብዘይ ጸገም ልምምድ 
ምግባሩን ድልው ምህላዉን ይግለጽ። ናብ 
ክንፊ ተኸላኻሊ - መንዲ ግና፡ ሕጂ’ውን ግዜ 
የድልዮ ኣሎ። 
  ሪያል ማድሪድ፡ ቀዳም ኣንጻር ኦሳሱና 

ኣብ ፍጻመ ጸወታ ኮፓ ደል ረይ ድሕሪ 
ምፍላማ፡ ሰሉስ ምሸት ኣብ ሜዳኣ ኣንጻር ማን 
ሲቲ ክትፋጠጥ እያ። እዛ ጋንታ፡ ናይ ዝሓለፈ 
ዓመት ሻምፕዮንስ ኤውሮጳ ምንባራ ይዝከር።

ነይማር፡ ብተዘዋዋሪ መገዲ ንደገፍቲ ፒኤስጂ መሊሱሎም
ፒኤስጂ፡ ንተግባራት ደገፍታ ኮኒና

ብራዚላዊ ኣጥቃዓይ ፒኤስጂ - ነይማር 
ጁንየር፡ ኣብ ኢንስታግራም “ፒኤስጂ ንእሽተይ 
ክለብ” ንዝብል ጽሑፍ ናይ ፍትወት ምልክት 
(ላይክ) ብምግባር፡ ነቶም ኣብ ኣፍ-ደገ ገዝኡ 
ተኣኻኺቦም ካብዛ ጋንታ ንኽወጽእ ዝጸውዑ 
ደገፍቲ ክለቡ ብተዘዋዋሪ መሊሱሎም።
  ኣብዛ ሰሙን፡ ኣብዛ ፓሪሳዊት ክለብ 

ኣቐዲሙ ብጉዳይ ሊዮኔል ሜሲ ድራማ መሰል 

ደገፍቲ ፒኤስጂ ኣብ ኣፍደገ ገዛ ነይማር

ዜና ተሰሪሑ ነይሩ እዩ። ሜሲ፡ ብዘይኣፍልጦ 
ክለቡ ናብ ስዑዲ ዓረብ ድሕሪ ምጋሹ፡ 
ንኽልተ ሳምንቲ ምእጋዱ ይፍለጥ። ድሕሪ’ዚ 
ዜና ምቅላሑ ድማ፡ ዝሓለፈ ረቡዕ ገለ እኩባት 
ደገፍቲ ናብ ቤት ጽሕፈት ክለቦም ብምቕናዕ፡ 
ነቲ ዝገበሮ መገሻ ክቃወሙ ተሰሚዖም።
  ሓደ ካብ ከዋኽብቲ ተጻወትቲ እዛ ጋንታ 

ዝኾነ - ነይማር ከኣ፡ ደጊሙ ሓዲሽ ዜና 

ንኽስራሕ ዝዕድም ክስተት ፈጢሩ። “ፒኤስጂ 
ንእሽተይ ክለብ” ንዝብል፡ ናይ ደገፍ ምልክት 
(ወላ’ኳ ጸኒሑ እንተኣለዮ፡ ተራእዩ እዩ) ዝገበረ 
እዚ ኣጥቃዓይ፡ ምስ ሜሲ ኣብ ባርሴሎና 
እንከለዉ ዝያዳ ሕጉሳት ምንባሮም፡ ምስታ 
እስጳኛዊት ጋንታ እንከለዉ ዝተወስደ ስእሎም 
ኣሰንዩ ለጢፉ። ብዘይካ’ዚ፡ “ንሰባት ናብ ሰላም 
እምበር፡ ናብ ህውከት ኣይተእትውዎም።” 
ክብል’ውን ጽሒፉ። በዚ ድማ፡ ነቲ ጉዳይ 
ኣንበድቢድዎ ይርከብ። 
  ሜሲን ነይማርን፡ ኣብዛ ወቕቲ ኣብ ገለ 

ግጥማት ብደገፍቲ ክሽደዱን፡ ምኽንያት 
ሕማቕ ጉዕዞ ክለቦም ተባሂሎም ክንቀፉን 
ተሰሚዖም እዮም። ብፍላይ፡ ሜሲ፡ ክለቦም 
ካብ ሻምፕዮንስ ሊግ ድሕሪ ምግላፋ፡ ሕልፍ 
ዝበለ ዘለፋ ወሪድዎ እዩ። እዚ ኣርጀንቲናዊ፡ 
ዝመጽእ ክረምቲ ክወጽእ ምዃኑ ትጽቢት 
ክግበረሉ እንከሎ፡ መጻኢ ነይማር’ውን፡ ኣብ 
ጠልጠል ምህላዉ ይእመት። እዚ ከምዚ’ሉ 
እንከሎ፡ ፒኤስጂ፡ ንተግባራት ደገፍታ ኮኒናቶ 
እያ።

ሓጸርቲ ዜናታትሓጸርቲ ዜናታት
* ገዲም ኣከፋፋሊ ክለብ ሊቨርፑል - ጃሜስ ሚልነር፡ ኣብ ዝመጽእ ምስግጋር 

ተጻወትቲ፡ ብናጻ ናብ ብራይቶን ክጽምበር ምዃኑ፡ ጋዜጣ ጎል ኣረጋጊጻ።
  ሚልነር፡ ንሸሞንተ ዓመታት ኣብ ሜዳ ኣንፌልድ ዝጸንሐ ኮይኑ፡ ዝመጽእ ወርሒ 

ሰነ እዩ ውዕሉ ዘብቅዕ። ወላ’ኳ፡ ዓላሚኡ ክሎፕ ንተወሳኺ ወቕቲ ክጻወተሉ ድላይ 
እንተነበሮ፡ ዛጊት ግና፡ ሰበ-ስልጣን እዛ ጋንታን ሚልነርን ወግዓዊ ዝርርብ ኣየካየዱን። 
ኣቐዲሞም፡ ፊርሚኖ፡ ቻምበርለይንን ከይታን ኣብ ዝመጽእ ክራማት ብናጻ ክወጽኡ 
ምዃኖም ተፈሊጡ እዩ።
* ኣርሰናል፡ ካብ መስርሕ ምስግጋር እቲ ናብ ሞንዛ ዝሰጋገር ተጻዋታያ - ፓውሎ 

ማሪ፡ ሽዱሸተ ሚልዮን ፓውድን ክትቅበል እያ - ብመሰረት ጸብጻባት። ማሪ፡ ብልቓሕ 
ምስዛ ኢጣልያዊት ክለብ ዝጻወት ዘሎ ኮይኑ፡ ብቐዋሚ ክሰጋገር ብውልቁ ተሰማሚዑ 
ምህላዉ ይግለጽ። 
* ኣሰልጣኒ ባየር ለቨርኩሰን - ዣቪ ኣሎንሶ፡ “ንነዊሕ ዓመታት ተጻዋታይ ነይረ እየ። 

ወረን ተራ ዘረባን እዩ። ንዝሓለፉ ውሱናት ኣዋርሕን፡ ኣብዚ እዋንን 100 ሚእታዊት 
ሓሳበይ ኣብዛ ጋንታ እዩ ዘሎ።” ክብል፡ ብዛዕባ’ቲ ምስ ቶተንሃምን ሪያል ማድሪድን 
ተኣሳሲሩ ዝጽዋዕ ዘሎ ስሙ መሊሱ።
* “ማንቸስተር ዩናይትድ ሓንቲ ካብ ዝዓበያ ክለባት ዓለም እያ።” ዝበለ - ተን ሃግ፡ 

“ገንዘብ ንዓበይቲ ዋናጩ ከምእትወዳደር እዩ ዝገብረካ። ብዘይካ’ዚ፡ ገንዘብ ብሉጻት 
ተጻወትቲ ከተፈርም ከምዘኽእለካ ኩሉ ሰብ ይፈልጦ እዩ። ስለ’ዚ፡ ኣብ ዝመጽእ 
መስርሕ ምስግጋር ደልዲልና ክንቀርብ ኣለና።” ኢሉ።

ነገረ ሃላንድነገረ ሃላንድ
ኣብዚ እዋን ምስ ሰኪዐት ኣንጻር ጋንታ 

‘ኢድን ጓንትን’ ኮይኑ ዝርከብ ተጻዋታይ 
እንተሃልዩ፡ ኣጥቃዓይ ማን ሲቲ - ኤርሊን 
ሃላንድ እዩ።
  ሃላንድ፡ ረቡዕ ምሸት ኣብ ልዕሊ ዌስትሃም 

3ብ0 ኣብ ዝተዓወቱሉ፡ ሓንቲ ሸቶ ብምቝጻር 
መበል 35 ናይ ሊግ ሸቶኡ ጸምቢሉ እዩ። በዚ 
ድማ፡ “ኣብ ሓደ ዓመተ-ስፖርት ዝበዝሐ ናይ 
ሊግ ሸቶታት ዘመዝገበ” ተባሂሉ፡ ጌና ውድድር 
ከይተዛዘመ ናይ ቅድሚ 28 ዓመታት ክብረ-
ወሰን ሰይሩ እዩ። ነዚ ታሪኽ፡ ኣላን ሺረር 
ኣብ ወቕተ-ስፖርት 1993-94፡ ከምኡ’ውን፡ 
ኣንዲ ኮል ኣብ 1994-95 ብተመሳሳሊ ብዝሒ 
‘34 ሸቶታት’ ሒዞም ጸኒሖም። እቲ ፍልይ 
ዘብሎ፡ ኣብቲ ናይ 90ታት ውድድር፡ 22 
ክለባት ዝነበራ ኮይነን፡ ሓንቲ ጋንታ 42 
ግጥማት ትጻወት ብምንባራ እዩ። ሃላንድ ግና፡ 
ኣብዚ ክለባት ናብ 20 ወሪደናሉ ዘለዋ እዋን 
እዩ - እሞ ኸኣ ሓሙሽተ ግጥማት ተሪፍዎ 
እንከሎ፡ ነዚ ክብረ-ወሰን ብስሙ ቀይርዎ 
ዝርከብ ዘሎ።
  ብመሰረት ግምት ብዙሓት ተንተንቲ፡ 

ሃላንድ፡ ኣብ ዝቕጽላ ሳምንታት’ውን ሓደስቲ 
ክብረ-ወሰን ክሰብር ይኽእል እዩ። ገለ ካብኡ፡ 
•	 ምስ ናይ ፕሪመር ሊግ ክለብ 

ብምዃን ኣብ ሻምፕዮንስ ሊግ ዝበዝሐ 
ሸቶታት ዘመዝገበ ተጻዋታይ
  እዚ ኖርዌጃዊ ዓርሞሽሽ ኣጥቃዓይ፡ ኣብዚ 

ወቕቲ ብ12 ሸቶታት ሻምፕዮንስ ሊግ ኣብ 
ቅድሚት ይርከብ። በዚ ድማ፡ ምስቲ ናይ 
ቅድም ኣጥቃዓይ ማን ዩናይትድ - ሩድ 
ቫንኒስቶርለይ፡ ኣብ 2002-03 ክሳብ ርብዒ 
ፍጻመ ክበጽሑ እንከለዉ ዘመዝገቦ ብዝሒ 

ሸቶታት ተመዓራርዩ ኣሎ። ሃላንድ፡ ነዚ 
ክሰብሮ ከኣ፡ ሓንቲ ሸቶ ጥራይ ትተርፎ። ሲቲ፡ 
ኣብ ፍርቂ ፍጻመ ኣንጻር ሪያል ማድሪድ 
ጸወታ ይጽበያ። 
  ክንዮ’ዛ ክብረ-ወሰን ድማ፡ ኣብዘን 

ተሪፈናኦም ዘለዋ ግጥማት ሽዱሽተ ሸቶታት 
እንተኣመዝጊቡ፡ “ኣብ ሓደ ወቕቲ ዝበዝሐ 
ሸቶታት እዚ ውድድር ዘቑጸረ” ተባሂሉ፡ 
ነቲ ብ17 ሸቶታት ብክሪስቲያኖ ሮናልዶ 
ዝተሰርሐ ናይ 2013-14 ክብረ-ወሰን ናይ 
ውልቁ ሕዛእቲ ክገብሮ እዩ። 
•	 ዝበዝሐ ሸቶታት ዓዲ እንግሊዝ 

ኣብ ኩሉ ውድድራት 
  ኣብ ዓመተ-ስፖርት 1927-28 ዲክሲ 

ዲን ዝተባህለ ኣጥቃዓይ ኤቨርተን፡ ኣብ 41 
ዝተፈላለዩ ግጥማት 63 ሸቶታት ብምቑጻር፡ 
ዛጊት ንኣስታት ሓደ ዘመን ዘይተተንከፈ 

ጥራይ ዘይኮነ፡ ዘይተቐርበ ታሪኽ ኣጽሒፉ እዩ 
ሓሊፉ። 51 ሸቶታት በጺሑ ዘሎ - ሃላንድ 
ከኣ፡ ነዚ ብዝሒ ክበጽሖ 12 ሸቶታት ይተርፎ። 
ሲቲ፡ ኣብ ኩሉ ውድድራት ሸሞንተ ግጥማት 
ክተርፋ እንከሎ፡ ንማድሪድ ስዒራ ናብ ፍጻመ 
እንተሰጊራ ድማ፡ ታሽዓይቲ ጸወታ ክትህልዋ 
እያ። ኤርሊን፡ ኣብዘን ግጥማት እዩ፡ ነዚ ታሪኽ 
ክሰብሮ ትጽቢት ዝግበረሉ።
•	 ንዝበዝሓ ክለባት ፕሪመር ሊግ 

ሸቶ ዘቑጸረለን ተጻዋታይ
  ኣንዲ ኮል፡ ሽረር፡ ኢያን ራይት፡ ቫን 

ፐርሲን ሳላሕን፡ ኣብ ሓደ ወቕቲ ብዘይካ 
ንኽልተ ክለባት፡ ን17 ጋንታታት እዚ ሊግ 
(ኣብ ሓዲኡ ወይ ኣብ ክልቲኡ ዙርያ) ሸቶ 
ብምቝጻሮም፡ ንዝበዝሓ ጋንታታት ሸቶ 
ዘመዝገቡ ኮይኖም ይርከቡ። ሃላንድ ከኣ፡ 
ዛጊት ን16 ክለባት ኣመዝጊቡለን ኣሎ። ኣብ 

ክልቲኡ ዙርያ ሸቶ ዘየመዝገበላ እንኮ ጋንታ፡ 
ሊቨርፑል እያ - ኣብቲ ሓንቲ ግና ብመስበርቲ 
እዩ በዂሩ። ኣብ ቀዳማይ እግሪ ዘየመዝገበለን፡ 
እንተኾነ ኣብዚ ናይ ካልኣይ ዙርያ ዝፋለመን 
ክለባት ቸልሲን ብሬንትፎርድን ከኣ ተሪፈናኦ 
ኣለዋ። ነዘን ክለባት እንተ ኣመዝጊቡለን እዩ 
ድማ፡ ክብረ-ወሰን ክሕዝ - ብ18 ክለባት።  
•	 ዝበዝሐ ሃት-ሪክ  
  ሽረር፡ ኣብ ልዕሊ ዌስትሃም፡ ቶተንሃም፡ 

ኮቨንትሪ፡ ኖቲንግሃምን ቦልቶንን ሃትሪክ 
ብምስራሑ፡ ብሓሙሽተ ግዜ ነዚ ታሪኽ 
ናይ ገዛእ ርእሱ ገይሩዎ ኣሎ። ሃላንድ ከኣ፡ 

ኣንጻር ዩናይትድ፡ ዎልቭስ፡ ክሪስታል ፓላስን 
ኖቲንግሃምን - ኣርባዕተ ግዜ ሃት-ሪክ ሰሪሑ 
ብምህላዉ፡ ክልተ ሃት-ሪክ እንተወሲኹ 
ብስሙ ክቕይሮ እዩ።
  እዚ ከምዚ’ሉ እንከሎ፡ ሃላንድ፡ ነታ 31 

ናይ ሊግ ሸቶታት ኣመዝጊባ ዘላ ሓንቲ 
ካብ ዓበይቲ ክለባት ዝኾነት ቸልሲ በሊጽዋ 
ምህላዉኸ ትፈልጡዶ? በዚ ኮይኑ በቲ፡ እዚ 
መንእሰይ፡ ካብዘን ክብረ-ወሰን ክንደይ ክሰብር 
እዩ ሓቢርና ክንርእዮ ኢና።

ኣብ 2022፡ ‘ልዕሊ ርብዒ ቢልዮን ሰባት ንሕጽረት መግቢ ተቓሊዖም’ ተባሂሉ
ኣብ 2022፡ ልዕሊ ርብዒ 
ቢልዮን ሰባት ንሕጽረት መግቢ 
ከምእተቓልዑ፡ ጸብጻብ ውድብ 
ሕቡራት ሃገራት ሓቢሩ።
እቲ ኣብ 58 ሃገራት 
ከምዘጋጠመ ዝተገልጸ ሕጽረት 
መግቢ፡ ክሊማዊ ለውጢ፡ ኲናትን 
ጽልዋ ለበዳ ኮቪድ-19ን ዘኸተሎ 
ምዃኑ ድማ፡ እቲ ጸብጻብ 
ወሲኹ ጠቒሱ።
ብውድብ ሕቡራት ሃገራትን 

ሕብረት ኤውሮጳን ዝተመስረተ 
ኪዳን ሰብኣዊ ትካላት ዝኾነ 
‘ግሎባል ሪፖርት ኦን ፉድ 
ክራይሲስ’ ኣብ ዝሃቦ ሓበሬታ፡ ኣብ 
7 ካብ’ተን 58 ሃገራት ማለት፡ ኣብ 
ሶማልያ፡ ኣፍጋኒስታን፡ ቡርኪናፋሶ፡ 
ሀይቲ፡ ናይጀርያ፡ ደቡብ ሱዳንን 
የመንን፡ ብሰንኪ ሕሱም ጥምየት ሞት 
ከምእተራኣየለን ገሊጹ።
 ቊጽሪ ናይ’ቶም ብሕጽረት መግቢ 

ዝሳቐዩን ህጹጽ ሰባዊ ሓገዝ ዘድልዮምን 

ሰባት ንራብዓይ ተኸታታሊ ዓመት 
ከምዝወሰኸ፡ በዚ ድማ ሕቡራት 
ሃገራት ጥምየት ንምውጋድ 
ዝሓንጸጾ መደባት ሸቶኡ ከይወቐዐ 
ከምዝፈሸለ፡ ጸብጻብ እቲ ውድብ 
ኣመልኪቱ።
ድኻታት ሃገራት በቲ ናይ መግቢ 
ሕጽረት ዝያዳ ከምእተጸለዋ ዝጠቐሰ 
እቲ ጸብጻብ፡ ነቲ ጸገም ንምፍታሕ፡ 
ኣብ ጽላት ሕርሻ ክካየዱ ዝጸንሑ 
ወፍሪታት ዝያዳ ክድንፍዑ ጸዊዑ።

ኔቶ፡ ኣብ ጃፓን ቤት-ጽሕፈት ክኽፍት ወጢኑብኣመሪካ ዝምራሕ ወተሃደራዊ ኪዳን 
ሰሜን ኣትላንቲክ (ኔቶ)፡ ኣብ ጃፓን ናይ 
መጀመርታ ናይ ርክብ ቤት-ጽሕፈት 
ክኸፍት መደብ ከምዘለዎ፡ ‘ኒከይ ኤስያ’ 
ዝተባህለት ጋዜጣ ሓቢራ።
ብመሰረት እታ ጋዜጣ፡ እቲ ክኽፈት 

ተመዲቡ ዘሎ ቤት-ጽሕፈት፡ እቲ ኪዳን 

ኢራን፡ ምስ ሶርያ ቁጠባዊ ስምምዓት ከቲማ

መራሕቲ ኢራንን ሶርያን፡ ቁጠባዊ 
ሽርክነት ክልቲአን ሃገራት ንምድልዳል 
ዘኽእል ስምምዓት ከምእተፈራረሙ 
ተገሊጹ።
እቲ ስምምዓት፡ ፕረዚደንት ኢራን 

ኢብራሂም ራኢሲ ድሕሪ 2010 ንፈለማ 
እዋን ናይ ክልተ መዓልታት ዑደት 
ንምፍጻም ናብ ሶርያ ብምምራሕ ምስ 
ሶርያዊ መዘናኡ ባሻር ኣል-ኣሳድ ኣብ 
ዘካየዶ ርክብ እዩ።
ኣብቲ ርክብ፡ ክልቲኦም መራሕቲ ልዕሊ 

15 ቁጠባዊ ስምምዓት ከምእተፈራረሙ፡ 
ጸብጻባት ኣልጀዚራ ኣመልኪቶም።
ሰራዊት መንግስቲ ሶርያ፡ ኣብ ዝሓለፈ 

ዓመታት ብሓገዝ ሩስያን ኢራንን ንሰፊሕ 
ክፋል እታ ሃገር ዳግማይ ክቆጻጸሮ 
ከምዝኸኣለ እዩ ዝግለጽ።
ቀንዲ ዕላማ ዑደት ፕረዚደንት ራኢሲ፡ 

ኣንጻር ወተሃደራዊ ስግኣት እስራኤል 

ንምቅላስ፡ ቁጠባዊ ርክባት ሃገሩን ሶርያን 
ንምሕያል፡ ከምኡ ድማ ኣብ ጉዳይ 
ዳግመ-ህንጻ ሶርያ ንምዝታይ ምዃኑ 
ጸብጻባት የመልክቱ። 
እስራኤል፡ ኣብ ውሽጢ መሬት 

ሶርያ ንዝርከቡ ብኢራን ከምዝድገፉ 
እትገልጾም ሓይልታት ንምድምሳስ፡ ኣብ 
ልዕሊ’ታ ሃገር ተደጋጋሚ ደብዳብ ነፈርቲ 
ከተካይድ ምጽናሓ ይዝከር።
ዑደት ፕረዚደንት ራኢሲ ኣብ ሶርያ፡ 

ደስኪሉ ዝጸንሐ ኣባልነት ሶርያ ኣብ 
ማሕበር ሃገራት ዓረብ ንምብርባር 
ዲፕሎማስያዊ ተበግሶታት ኣብ ዝውሰደሉ 
ዘሎ እዋን፡ ከምኡ ድማ ስዑድያን 
ኢራንን ዲፕሎማስያዊ ዝምድናአን ኣብ 
ዘመሓይሻሉ ዘለዋ ግዜ ብምዃኑ፡ ኣብ 
ምሕያል ሰላምን ርግኣትን እቲ ዞባ ልዑል 
ኣገዳስነት ከምዝህልዎ ይሕበር።

ምስ ከም ኣውስትራልያ፡ ኒውዚላንድን 
ደቡብ ኮርያን ዝኣመሰላ መሻርኽቲ 
ሃገራት በብእዋኑ ኣብ ዝገብሮ ርክባት ተራ 
ክህልዎ ምዃኑ ተገሊጹ።
እቲ ናይ ርክብ ቤት-ጽሕፈት ንምኽፋት 

ዝዓለመ እማመ፡ ቀዳማይ ሚኒስተር 
ጃፓን ፉሚዮ ኪሺዳን ዋና ጸሓፊ ኔቶ 
ጀንስ ስቶልተንበርግን ኣብ ፈለማ እዚ 
ዓመት’ዚ ኣብ ቶክዮ ድሕሪ ዝገበርዎ 
ርክብ ከምዝቐረበን፡ ንመስርሕ ምኽፋቱ 
ዝምልከት ውጥን ድማ ገና ኣብ ዘተ 
ከምዘሎን እዩ ዝግለጽ።
ኔቶ ኣብ ጃፓን ቤት-ጽሕፈት ክኸፍት 

ምዃኑ ዝሕበር ዘሎ፡ እቲ ኪዳን ምስ ሃገራት 
ዞባ ኢንዶ-ፓሲፊክ ዘለዎ ምትሕብባር 
ናይ ምሕያል መደቡ ብግልጺ ድሕሪ 
ምእዋጁ እዩ ዝግለጽ ዘሎ። 
እቲ ኪዳን ጽልዋኡ ናብ ኤስያ 

ንምስፍሕፋሕ ዝገብሮ ዘሎ ፈተነታት፡ 
ብሩስያን ቻይናን ብተደጋጋሚ ክኹነን 
ምጽናሑ ኣይርሳዕን። 
ኣብ ዝሓለፈ መጋቢት፡ ፕረዚደንት ሩስያ 

ኢራን - ናይ ጽዕነት መርከብ ኣብ ትሕቲ ቊጽጽር ኣእትያሓይሊ ባሕሪ ኢራን፡ ኣብ ዝምታ 
ነዳዲ ከምእተዋፈረት ዝገለጻ ናይ ጽዕነት 
መርከብ፡ ኣብ ከባቢ ወሽመጥ ሀርሙዝ 
ከምዝሓዘ ኣፍሊጡ።
እታ ባንዴራ ፓናማ ተንበልብል 

ዝነበረት መርከብ፡ ናብ ኣመሪካ ተምርሕ 
ምንባራ’ዩ ዝግለጽ ዘሎ።
ኢራን፡ ኣብ ዘይሕጋዊ ንጥፈታት 

ዝተዋፈረት መርከብ ክትሕዝ፡ ኣብ 
ውሽጢ ሓደ ሰሙን እዚ ንኻልኣይ 

ፕረዚደንት መክሲኮ፡ ጣልቃ ኣመሪካ ኣብ ጉዳይ ሃገሩ ደው ክብል ጸዊዑ
ፕረዚደንት መክሲኮ ኣንድሬስ 
ማኑኤል፡ ኣመሪካ ኣንጻር’ቲ ንሱ 
ዝመርሖ መንግስቲ ንዝቃለሱ 
ውድባት እትገብሮ ሓገዛት ደው 
ከተብል ጸዊዑ።

እቲ ፕረዚደንት ነዚ ጻውዒት’ዚ 
ዘቕረበ፡ ናብ ፕረዚደንት ኣመሪካ ጆ 
ባይደን ኣብ ዝሰደዶ መልእኽቲ እዩ። 
መንግስቲ ኣመሪካ፡ ብመንገዲ 
‘ዩ.ኤስ.ኤ.ኣይ.ዲ’ ኣቢሉ ኣንጻር 

ግዜኣ ምዃኑ፡ ጸብጻባት ይጠቕሱ።
ሓለዋ ሰውራ ኢራን፡ ምስ’ዚ ሓድሽ 

ጉዳይ ብዝተተሓሓዘ ጽዑቕ መርመራ 
የካይድ ከምዘሎ ሓቢሩ። 
ኢራን፡ ኣብ ዝሓለፈ ክልተ ዓመታት 

ኣብ ማያት ወሽመጥ ፋርስ ኣብ ዝምታ 
ነዳዲ ከምእተዋፈራ ዝገለጸተን ሓያሎ 
መራኽብ ሃገራት ምዕራብ ከምዝሓዘት፡ 
ጸብጻባት የረድኡ።

ኣብ’ቲ ማያዊ ኣካል ዝካየድ 
ዘይሕጋዊ ምንቅስቓስ መራኽብ፡ 
ምስ ንግዳውን ስለያውን ንጥፈታት 
ሃገራት ምዕራብ ዝተኣሳሰር ምዃኑ’ዩ 
ዝግለጽ።
ኢራን፡ ነቲ ዘይሕጋዊ ምንቅስቓሳት 
ንምግታእ፡ ሰፊሕ ወተሃደራውን 
ጸጥታውን ስርሒታት ክተካይድ 
ምጽናሓ ይፍለጥ።

ቭላድሚር ፑቲን፡ ነቲ ብኣመሪካን ሃገራት 
ምዕራብን ‘ዓለማዊ ኔቶ’ ንምፍጣር ዝግበር 
ዘሎ ምንቅስቓሳት፡ ምስቲ ኣብ 1930ታት 
ብጀርመን፡ ኢጣልያን ጃፓንን ዝካየድ 
ዝነበረ ንጥፈታት ኣመሳሲሉ ገሊጹዎ 
ምንባሩ ይዝከር።

ቻይና ብወገና፡ እቲ ምፍጣር ዓለማዊ 
ኔቶ ዝብል ጽንሰ-ሓሳብ ንፖሊሲታት 
ወጻኢ ቻይና ዝጻረር ምዃኑ ብምሕባር፡ 
ብዝተዛብዐ ሓቂታት ዝተመልአን 
ኣተሓሳስባ ዝሑል ኲናት ዝዓብለሎን 
ውጥናት ምዃኑ ኣብ እዋኑ ምግላጻ 
ይሕበር።

መንግስቲ መክሲኮ ንዝቃለሱ ውድባት 
ብቕሉዕ ክምውል ከምዝጸንሐ ዝኸሰሰ 
ፕረዚደንት ኣንድሬስ፡ እዚ ነቲ ኣብ 
መክሲኮ ክግበር ዝድለ ምትእትታው 
ዘነጽርን ንኣህጉራዊ ሕጊ ዝጻረርን 
ተዅታዂ ተግባራት ምዃኑ ገሊጹ።
ኣብ 2021 እውን ፕረዚደንት 
ኣንድሬስ ንምወላ ዩ.ኤስ.ኤ.ኣይ.ዲ 
ዝኹንን ዲፕሎማስያዊ መልእኽቲ 
ናብ ምምሕዳር ፕረዚደንት ባይደን 
ልኢኹ ምንባሩ ይሕበር።
ኣብቲ እዋን፡ “ናይ ወጻኢ መንግስቲ 
ንፖለቲካውያን ጉጅለታት ክምውል 
ኣይግባእን እዩ”  ዝበለ ፕረዚደንት 
ኣንድሬስ፡ እቲ ተግባር፡ ንዕልዋ 
መንግስቲ ዘተባብዕ ምዃኑ ገሊጹ 
ምንባሩ ኣይርሳዕን።

